
                                                KIRISH
Bitiruv malakaviy ishining dolzarbligi. Mustaqillikka erishilgan kundan boshlab xukumatimiz raxbariyati tomonidan  asosiy diqqat e`tiborni yosh avlodni barkamol inson bo`lishiga qaratdi. O`tgan yillar mobaynida o`sib kelayotgan yosh avlodni jismoniy sog’lom, ma`naviy etuk insonlar bo`lishlari uchun bir qator qonun va farmonlar qabul qilindi.
Jumladan “Ta`lim to`g’risida”, “Jismoniy tarbiya va sport to`g’risida”gi qonunlar “Kadrlar tayyorlash milliy dasturining qabul qilinishi hamda “Sog’lom avlod uchun” ordeni ta`sis etilishi  ularni hayotga tadbiq etish yo`l-yo`riqlarining ishlab chiqilganligi ham fikrimizning yorqin dalilidir.
Kelajagimiz egalari bo`lmish yoshlarimizni sog’lom qilib tarbiyalash bugungi kundagi asosiy vazifalardan biri bo`lib, uni  amalga oshirishda boshlang’ich sinflarda jismoniy tarbiya sog’lomlashtirish tadbirlari jarayonida xarakatli o`yinlarni o`tkazish samarali usullarni aniqlash dolzarb ahamiyat kasb etadi.
Mamlakatimizda aholi turmush farovonligini oshirish, sog’liqni mustaxkamlash, jismoniy tarbiya va sportni ommalashtirish, yosh avlodni jismonan barkamol kishilar qilib tarbiyalashni jismoniy tarbiya sog’lomlashtirish jarayonidagi xarakatli o`yinlarimizsiz tasavvur qilib bo`lmaydi. Bu esa mavzuning dolzarbligini belgilaydi.
Muammoning o`rganilganlik darajasi.
O`sib kelayotgan yosh avlod haqida qayg’urish bugungi kunning kechiktirib bo`lmaydigan vazifalaridandir. O`quvchilar salomatligini mustaxkamlashda xarakatli o`yinlarning o`rni kattadir.
Umumiy o`rta ta`lim maktablardagi 7-8 yoshli bolalar bilan xarakatli o`yinlarni tashkil qilish va o`tkazish masalalari bo`yicha T.Usmonxo`jaev (1990), T.Usmonxo`jaev, F.Xo`jaev, (1992), B.Boyboboev., Yu.Oripov., T.Ismoilov (1995), T.Ismoilov (2002-2010), K.Maxkamjanov., T.Ismoilov (2000), F.M.Salamov., R.Salamov (2005), (2007), F.Xo`jaev, K.Raximqulov, B.Nigmatov, M.Xo`jaev(2008), M.A.Arslanova (2009) ilmiy tadqiqot ishlari olib borishgan.
Ilmiy uslubiy adabiyotlarning taxlili boshlang’ich sinf o`quvchilarining jismoniy tayyorgarligi dasturda berilgan me`yorlarga nistatan past bo`lib bugungi kunning talablariga to`liq javob bermaydi.
O`quvchilar bilan ta`lim – tarbiya va sog’lomlashtirish ishlarini olib borish hamda darslar sifatini oshirish bo`yicha K.Maxkamjanov, R.Salamov, A.Abdullaev (1989), B.A.Ashmarin (1990), J.K.Xolodov, V.S.Kuznitsov (2001), A.Abdullaev, Sh.Xonkeldiev (2001), B.Qodirov (2001), R.A.Mavlanova, A.To`raeva, N.Xoliqberdiev (2001), T.Usmonxo`jaev, U.Tursunov (2004), D.D.SHaripova, X.Shomurodov (2007)lar ilmiy izlanishlar olib borganlar, ular asosiy e`tiborni sog’lomlashtirish masalalariga qaratganlar.
Xozirgi kunda boshlang’ich sinf o`quvchilarining jismoniy sifatlarini xarakatli o`yinlar yordamida yaxshilash va takomillashtirishga doir zamonaviy ilmiy-uslubiy ishlarning ko`lami va sifatini talab darajasida emas. Ayniqsa xarakatli o`yinlarga kamroq e`tibor berilmayapti.
Xolbuki, o`quvchilarning xar tomonlama rivojlantirishda, sog’ligini mustaxkamlashda hayotga va foydali mehnatga tayyorlashga ularning jismoniy rivojlanishi, tayyorgarligi katta  ahamiyatga ega.
Respublikamizning turli viloyatlaridagi maktablarda olib borilgan pedagogik kuzatishlardan ma`lum bo`ldiki, ba`zi bir maktablarda jismoniy tarbiya darslari jarayonida o`tkazilayotgan xarakatli o`ynlarni sifatini etarli darajada bo`lmaganligi uchun o`quvchilarning jismoniy tarbiya bo`yicha chuqur nazariy amaliy bilimlarini egallashga salbiy ta`sir ko`rsatmoqda. Shuning uchun ham boshlang’ich sinf o`quvchilarining jismoniy sifatlarini oshirishda yoshi va jismoniy tayyorgarligini xisobga olgan xolda xarakatli 
o`yinlarni tashkil qilish va o`tkazish bugungi kunning eng dolzarb muammolaridan bo`lib qolgan.
Shunga ko`ra tadqiqot mavzusi “7-8 yoshli bolalar bilan xarakatli o`yinlarni o`tkazish metodikasi”  deb belgilandi. 
Bitiruv malakaviy ishining ahamiyati: boshlang’ich sinf jismoniy tarbiya darslarida, o`quv kun tartibidagi jismoniy sog’lomlashtirish tadbirlari jarayonida xarakatli o`yinlarni samarali uslublardan foydalanish aniqlandi.  Bitiruv malakaviy ishni xulosalari va tavsiyalaridan, boshlang’ich sinf jismoniy tarbiya ishlarini va sog’lomlashtirish tadbirlaridagi xarakatli o`yinlarni rejalashtirishda, o`rta maxsus va oliy o`quv yurtlaridagi talabalarga va malaka oshirish fakul’tetidagi tinglovchilarga ma`ruzalar o`qishda foydalanish mumkin.
Bitiruv malakaviy ishining maqsadi: Xarakatli o`yinlar orqali 7-8 yoshli bolalar bilan xarakatli o`yinlarni o`tkazish ilmiy pedagogik jixatdan asoslash.
Bitiruv malakaviy ishining vazifalari:

-mavzuga oid ilmiy, nazariy, uslubiy manbalarni o`rganish va taxlil qilish, muammoning dolzarbligini ilmiy jixatdan asoslash; 
-xarakatli o`yinlar asosida 7-8 yoshli o`quvchilarining jismoniy rivojlanishini   va tayyorgarligini darajasini aniqlash.

-xarakatli o`yinlarni ahamiyati yuzasidan pedagogik tajribalar o`tkazish.
Bitiruv malakaviy ishining ob`yekti va predmeti. Umumiy o`rta ta`lim maktablarining 7-8 yoshli bolalarning o`quv-sog’lomlashtirish jarayoni.
7-8 yoshli bolalarni jismoniy tarbiya va sog’lomlashtirish tadbirlar jarayoni, mashg’ulotlar mazmuni, metodlarining vositalari.

Bitiruv malakaviy ishining yangiligi va tadqiqot metodlari.

-mavzuga oid ilmiy, nazariy, uslubiy manbalarni o`rganish va taxlil qilish, muammoning dolzarbligini ilmiy jixatdan asoslandi
-xarakatli o`yinlar asosida 7-8 yoshli o`quvchilarining jismoniy rivojlanishini   va tayyorgarligini darajasini aniqlandi.
Nazariy taxlil va umumlashtirish, pedagogik kuzatish, suxbat, antropometriya, test, matematik, statistika, pedagogik tajriba.

Bitiruv malakaviy ishining tuzilishi. Bitiruv malakaviy ishi kirish, uch bob, xulosa, foydalanilgan adabiyotlar ro`yxati va ilovalardan iborat bo`lib, 57 betni tashkil qiladi. Unga 3 ta jadval, 1 ta dalolatnoma ilova qiladi.
I. BOB. Xarakatli o`yinlar va ularning pedagogik ahamiyati.
1.1.Xarakatli o`yinlarning kelib chiqishi.
O`zbek xalq o`yinlarining paydo bo`lish tarixi va taraqqiyotini tadqiq qilishda shu kungacha saqlanib qolgan (yunon, rim, arab-fors mualliflarining qo`lyozmalari, turkiy bitiklar) qadimiy me`morchilik obidalari va amalga oshirilgan arxeologik qazilmalarning natijalari, shuningdek. xalq og’zaki ijodi namunalari (epos, doston. rivoyat, afsona, topishmoq, o`yin, raqs, musiqa va boshqalar) g’oyat muhimdir.

O`zbek xalq madaniyatining tarkibiy qismi hisoblangan xalq jismoniy madaniyati, yangi avlodni shakllantirish sog’lom turmush tarzini yaratishda alohida o`rin tutadi. O`rganilgan ilmiy-uslubiy va maxsus adabiy manbalarning tasdiqlashicha, ajdodlarimizning madaniy taraqqiyoti ijtimoty-iqtisodiy, siyosiy va maishiy rivojlanishi bilan chambarchas bog’liq bo`lgan. Bu esa o`yinlarni xalqimizning madaniy turmush tarzi, jismoniy madaniyati bilan birlikda taraqqiy etib kelganligidan dalolat beradi.

Lekin ajdodlarimiz o`yinlarining tarixiy taraqqiyotini turli ijtimoty tuzum davrlaridagi madaniyati, ma`rifati, tarixiy voqealari hamda an`analaridan alohida ajralib o`rganib bo`lmaydi.

       Ibtidoiy odamning e`tiqod va tasavvurlari olamni bila borish va idrok etish darajasi bilan bog’liq bo`lgan. Darhaqiqat, Z. Husaynovaning yozishicha: O`tmishda tabiat va tabiat hodisalarining o`zi bir jumboq bo`lganki, odamlar uning sirini bilmaganlar va echa olmaganlar ularga u sirli bir mo`jizadek bo`lib ko`ringan. Shaxs o`zini qurshab turgan tashqi ob`ektiv olamni taniy boshlagan bir paytda undagi narsa va hodisalarning qaysi yo`l bilan yaratilishini anglash, bilish istagida narsa va hodisalarni bir-biriga solishtirish, qiyoslash va ba`zan qarama-qarshi qo`yish bilan o`rgana boshlangan. Ular quyosh, oy, yulduzlar harakatining, chaqmoq chaqishi, ko`k guldurashi, bulut kelishi, shamol esishi, qor-yomir kabilarning mohiyatini to`la anglab etmaganlar va animistik tushunchalarga asoslanib, ularning hammasida jon bor deb tasavvur qilganlar. Chunki  inson hali tabiat va uning sirlarini to`g’ri tushunib eta olmagan, totemistik tushunchalar hukmron bo`lgan paytida Quyosh va Oyni onalik va otalik boshlang’ich  ota va ona deb tasavvur etgan". 
O`zbek xalq dostonlarida G’irot, Boychibor, Jiyronqush, Majnunko`k kabi ot obrazlarining nufuzli o`rin tutishi ot totemi naqadar kuchli bo`lganligidan dalolat beradi. Shunday qilib, tabiat va hayot haqida yuzaga kelgan ibtidoty tushuncha va e`tiqodlar animistik hamda totemistik qarashlarni vujudga keltirgan.    

Tarixiy manbalarga qaraganda quyi paleolit davrida (taxminan 40-41 ming yil ilgari) er yuzining shimoliy qismida totemga otd “ayiq bayramlari" ham bo`lganligi totem-ayiqqa bag’ishlangan afsonalarda bu bayram haqida ba`zi ma`lumotlarni o`qish mumkin.  “Ayiq bayrami” ning variantlari va elementlari Sibir xalqlarining bayramlarida XX asr boshlarida ham saqlangan va bunday bayramlarda ayiq timsolidagi kishi bosh qahramon bo`lib, u ayiqning qiliqlarini bajarib raqsga tushib yurgan. O`rta Osiyoda esa „Ayiq o`yini" (pantomimik raqs sifatida) hozirgi davrgacha etib kelgan. O`zbekiston hududida, shuningdek, Turkiya, Hindiston mamlakatlari hamda Kavkazorti respublikalarining ayrim shahar ko`chalarida ayiq o`ynatib yurgan odamni ko`rish mumkin. Ular odamlar gavjum joylarda kichik tomosha ko`rsatib yurishadi. Balki. bu qadimiy ayiq o`yinidan bizgacha etib kelgan totem hayvonlar o`yinining bir  ko`rinishi  bo`lishi ham mumkin.

O`yinlarning tabiiy-tarixiy paydo bo`lish asosi va taraqqiyoti mehnat jarayoni bilan bog’liq. O`yinning ilk boshlang’ich ko`rinishi ibtidoty jamiyatda sinkrelik (qorishiq) san`at qismi sanalib, insonning mehnat va kundalik faoliyatini ifodalagan. Ular qo`shiq, raqs, musiqa bilan ajralmas bo`lgan. Ishlab chiqarish qurollarining takomillashuvi va tilning taraqqiyoti bilan o`yinlar fikrlash faoliyatining mustaqil turiga ajragan hamda o`z mazmuniga ko`ra bo`yib borgan, ularning harakatni talab qiladigan shakllari paydo bo`lgan.

O`yinlar faoliyatning mustaqil turi sifatida muayyan darajada hamma vaqt jamiyat hayot tarzini belgilagan desak  mubolag’a bo`lmaydi. Ko`pgina mamlakatlarning olimlari va pedagoglari o`yinlar mohiyatini, uning kelib chiqishi, taraqqiyoti va ahamiyatini o`rganmoqdalar. Shunga ko`ra o`yinlarning mohiyati va kelib chiqishini ifodalovchi turli xil nazariyalar, fkirlar va qarashlar ham mavjud.

Ijtimoty muhit bu zaruriy shart, negaki undan tashqarida insonning shakllanishi va rivojlanishi mumkin emas.

Inson o`z tabiatiga ko`ra ijtimoty mavjudod hisoblanadi, faqat jamiyatdagina u o`zining tabiatini ochib beradi.

Insonning biologik sifati bevosita ijtimoty muhit orqali namoyon bo`ladi va jamiyatdagi munosabatlarda o`z ifodasini topadi.

Biologik zamin insonning ma`naviy rivoji uchun kerak va ayni paytda, zarur. Shuning uchun ham jamiyat hayotida mehnat o`yindan ko`ra katta kuchga ega deb yuritilgan.

Bolaning o`yin faoliyati mazmunining manbayi, yuqorida qayd qilinganidek, uni o`rab turgan hayot sharotti bilan bog’liq bo`lgan dinamik bolalar o`yinlarining tavsifi shunday deb uqtiriladi.   

Kishilik taraqqiyoti tarixida mehnat o`yinlari katta o`rin tutgan, ammo inson hayotida o`yinlarning kelajakdagi mehnat faoliyatidan oldin turadi.

Masalan, bola o`ynab rivojlanadi, undagi shartli reflekslar birinchi va ikkinchi signallar tizimi, dotmiy ravishda organizm atrof-muhit bilan o`zaro faoliyat va tarbiyaning hal qiluvchi ta`siri paytida tashkil qilgan pedagogik jarayon sifatida shakllanadi. Shaxsning shakllanish va rivojlanish jarayoni insonning ijtimoty tajribasini o`zlashtirish jarayonihamdir.

Tarbiya oldindan ma`lum maqsadga yo`naltirilgan bo`lib, bolaning ulg’ayishida muhim ahamiyat kasb etadi. Jamiyatdagi tajribani o`zlashtirishda hal qiluvchi holat bolaning o`ziga, uning faolligi, tashqi muhit bilan o`zaro munosabat dotrasiga bog’liq. Shuning uchun o`yin bu ijodiy faollikni improvizatsion (tayyorgarliksiz) holatida erkin namoyon  qilishdir.

Qadimiy ajdodlarimizning yovvoyi hayvonlarni ovlashlari va ularni o`zlariga bo`ysundirishga intilishlari ov voqealarini ijod qilish hamda namoyish qilishga zarurat tug’dirgan. Mashhur olim D.U.Elkonin o`yinlarning kelib chiqishini o`rganib ibtidoty kishilar ov, urush voqealarini va boshqa jiddiy faoliyat turlarini o`yinlarda ifodalaganlar. Ovdagi muvaffaqiyatsizlikni o`ylash ularga yo`l qo`yilgan xatolarni hamda muvaffaqiyatsizlikning sabablarini aniqlashda yordam bergan", - deb xulosa chiqaradi.

O`zbek xalq o`yinlarining paydo bo`lishi bizning eramizgacha bo`lgan davrlarga, aniqrog’i ibtidoty jamoa tuzimi davrlariga too`g’ri keladi. Buni tarixiy, arxeologik, etnografik. folklor va boshqa manbalar to`la-to`kis isbotlaydi. Qadimgi rim yozuvchisi elianning guvohlik berishicha, ajdodlarimiz bo`lgan saklar qabilasida o`yin musobaqalari juda keng tarqalgan va ular xalqning sevimli odati sanalgan. Uning tasdiqlashicha, saklar qabilasining yig’inlari ana shu o`yin musobaqasida o`zlari enggan qizlarga uylanish huquqini olganlar.

Yunon tarixchisi Pomny Trog (eramizning II asrlari) qoldirgan ma`lumotlarga qaraganda, bir vaqllar O`rta Osiyo hududida yashagan qadimgi qabilalar mushtlashishni yaxshi biladigan mohir jangchilar, ya`ni harbiy salohiyatga ega bo`lgan kishilar bo`lgani qayd qilinadi. O`zbek xalq o`yinlari jamiyat ehtiyoji tufayli bir necha yuz yillar muqaddam vujudga kelgan. O`yinlarning yuzaga kelish tarixi mamlakaiimizdagi tarix, arxeologik, tnografik, folklor, pedagogika, falsafa fanlarining, sport, teatr, raqs va sirk san`atining rivojlanishi bilan chambarchas bog’liq.

O`zbek xalq o`yinlari mazmunan g’oyatda boy, shaklan xilma-xil bo`lib. muayyan ijtimoty- tarixiy tavsifga egadir.

R.Yo`ldosheva qayd qilganidek, „O`yinlar xalq an`analari va tomoshalarining eng yaxshi an`analarini o`zida jamladi, betakror o`ziga xosligi va xususiyatlari bilan milliy madaniyatni nihoyatda boyitdi, avlodlar vorisligining xalq an`analarini o`zida mujassamlashtirdi".

O`yinlarning ibtidoty jamoa davrida mavjudligi aynan olingan bo`lsa-da, biror xalq o`yinlarining paydo bo`lish va uning taraqqiyoti masalalari hanuzgacha to`laqonli tadqiq qilinmagan, lekin shu kungacha mavjud bo`lgan manbalarga tayangan holda, xalq o`yinlarining ilk paydo bo`lishi haqida mantiqiy fikr yuritsa va ular to`g’risida muayyan tasavvur hosil qilsa bo`ladi.

Xalq o`yinlarining paydo bo`lishini aniqlashda O`rta Osiyo xalqlariga otd mehnat va ov qurollari, qadimiy inshootlarning qoldiqlari, qabrlar, tog’dagi konlar va g’orlar, qoyalarga ishlangan suratlar asosiy manba bo`lib xizmat qiladi.

Ba`zi manbalarda insoniyatning ilk vatani Sharqiy Afrika deb berilgan bo`lsa-da. arxeologik fanning eng so`nggi ma`lumotlariga ko`ra ilk neolit davrining oxiridan boshlab O`rta Osiyoda ibtidoty odamlar yashay boshlagan (Farg’ona vodiysidagi Slng’ur manzilgohi). Ayrim arxeolog olimlar O`rta Osiyoga ibtidoty odamlar Afrika qit`asidan Sharqiy Osiyo orqali kelgan degan fikrni bildirgan bo`lsalar (V. A. Ranov), boshqa bir guruh olimlar O`rta Osiyo ham insoniyat beshigi deb hisoblaydilar. O`zbekiston hududida eng qadimgi odamlar manzilgohi Farg’ona vodiysidagi Slng’ur g’or makoni bo`lib, bu ilk paleolit davriga mansubdir. 
Mamlakatimiz janubidagi mo`tadil iqlim va atrof-muhit bu erda juda qadimdan insonning yashashi hamda tirikchilik qilishi uchun qulay manzilgohlar bo`lganligini tasdiqlaydi. Surxondaryo viloyatidagi Boysuntog’ va Ko`hitang tog’larida mavjud g’or va o`ng’irlar ibtidoty davr odamlari uchun makon vazifasini o`tagan. Viloyat hududidagi eng qadimgi makon - neandertal odamning manzilgohi - Boysun tog’idagi Teshiktosh g’ori bo`lib, o`rta tosh (musi) davriga otddir.

Ibtidoty odamlarning yovvoyi hayvonlarni xonakilashtirish jarayoni ham aynan ana shu davrda sodir bo`lgan. Machay g’oridan topilgan toshdan yasalgan mexnat qurollari tayyorlanishi va shakllari bilan O`rta Osiyodagi boshqa mzoht davri manzilgohlarida topilgan qurollardan birmuncha farq qiladi.

O`rta tosh asr ibtidoty odamlar tasavvurlari va e`tiqodlarida keskin o`zgarish yuz bergan davr hisoblanadi. Bu jarayonni O`rta Osiyoning eng qadimgi rang-tasvirlaridan bo`lmish Ko`hitangdagi Zarautsoy suratlarida kuzatish mumkin. Zarautsoyda tabiat hosil qilgan ayvonga o`xshash joy qismida va g’or ichida 200 taga yaqin qizil bo`yoqlarda bitilgan suratlar saqlanib qolgan. Bu lavhalarda ov manzarasi, hayvonot olami va ibtidoty davr odamlari tasviri o`z ifodasini topgan.

Ba`zi bir olimlarning (A.A. Formozov) ta`kidlashicha, bu lavhalarda sehrli ov marosimi aks ettirilgan. Ibtidoty odamlar ovga chiqish oldidan yoki ovdan qaytgan chog’ida, Zarautkamar g’ori va uning atrofida ov bilan bog’liq turli xil xatti-harakatlarni ijro etganlar. Shuningdek, Zarautkamar suratlari O`rta osiyoning ilk uning tasviri turkumidan bo`lib, qadimda bu o`lkada san`atning dastlabki namunalarining shakllanganidan dalolat beradi.

      “Zarautsoy-98” xalqaro simpoziumi qatnashchilarining xulosasiga ko`ra,  Zarautkamar ilk ibtidoty maktablardan biri deb tan olingan. Chunki  ajdodlarimiz qoldirgan qadimiy suratlar va yozuvlar bu haqida guvohlik beradi. Tarixiy ma`lumotlarga qaraganda, ibtidoy odamlar hayotida ovchilik o`yinlari salmoqli o`rin tutgan. Ba`zi manbalarda o`yinlar ovdan oldin o`tkazilishi yozilgan bo`lsa, boshqalarida ovdan so`nggi o`yinlar haqida fikrlar bayon qilingan. Agar bu ma`lumotlarni chuqurroq tahlil qiladigan bo`lsak, unda ovchilik o`yinlari ovdan oldin ham, undan keyin ham o`tkazilgan, diyish mumkin. Ovdan oldingi o`yinlar ov oldi mashqlari (ovga tayyorgarlikni tekshirish, ovga ruhiy va jismoniy shaylanish) vazifasini o`tagan hamda jiddiy o`ziga xos kichik marosim shaklida uyushtirilgan. Bu o`yin jarayonida ibtidoty odamlar o`ljaga yaqinlashishni, so`ngra uni osongina qo`lga tushirishni o`rganishgan, buning uchun niqob kiyib, hayvon qiyofasiga kirishgan, uning yurish-turishlari, xatti-harakatlari mashq qilingan, ularning tovush chiqarishlari o`rganilgan. Aynan ana shunday o`yinlar jarayonida yoshlarni ham ov qilishga o`rgatishgan. Shu bots u o`ziga xos maktab vazifasini o`tab, bir tomondan, ovchilik mahoratini o`stirishga yordam bergan bo`lsa, ikkinchi tomondan, ularda taqlid qilish san`atini shakllantirgan va rivojlantirgan.

Ovdan so`nggi o`yinlar ov muvaffaqiyatli tugagandan keyin uyushtirilgan, deb taxmin qilish mumkin. Chunki  ovdan o`lja bilan qaytish, ziyofat, xursandchilik qilishga, butun jamoaning bayram qilishiga imkon yaratgan. 
Ovchilar bunday o`yinlar yordamida, kun bo`yi ov qilib, charchab qaytgach, kechqurunlari o`z a`zoyi badanlariga dam berish, bugungi taassurotlarni, kayfiyat va tuyg’ularni, ovdan mamnunliklarini, to`qchilikni, sho`xliklarini ifodalashgan. Keyinchalik, bu jarayonlar, ya`ni har muvaffaqiyatli ovdan keyin o`yinlar ijro etish an`ana tusini olgan .

Mashhur qomusiy olim Mahmud Koshg’ariyning „Devon-ul lug’a tit turk" asarida ov haqidagi qadimiy qo`shiq va atamalarni uchratamiz. 

Devon sahifalarida ovchilik bilan bog’liq bo`lgan qo`shiqlar o`ziga xos o`rin olgan. Ularda ov qilishning dastlabki namunalari: it va qush yordamida, o`q-yoy bilan ov qilish tajribalari madh etilgan:

Ov qushlarini ushlab, tulki, to`ng’iz tishlatib, qo`llarimiz ishlatib, hunar bilan gerdaydik.

Mamlakatimiz hududlaridagi eng qadimgi davrlar haqida ko`plab ilmiy-tadqiqot ishlari olib borilgan bo`lib, ularning natijalari xalq o`yinlarining paydo bo`lish tarixi haqida ham ayrim xulosalar chiqarish imkonini bradi.

1.Ilk palolit davri. Bundan taxminan 800 ming yil ilgari boshlanib, 100 ming yil avval tugagan. Bungacha iliq iqlim bo`lib, odamlar er yuzining katta hududlariga tarqalgan.

Bundan 140-150 ming yil avval (o`rta paleolit) - Muste davrida atrof-muhitni muzlik qoplay boshladi. Shunda odamlar yashash uchun tabiat bilan kurash boshladilar. Toshlardan qurollar yasash takomillashdi, yirik hayvonlar va baliq ovlash odamlarning kundalik ehtiyojiga aylandi, o`t chiqarish vositalari kashf qilinib, yashash uchun g’or, erto`la va boshqa turli xil boshpanalardan foydalana boshlandi. Mehnat qurollarining yangi turlari - qirg’ich, pichoq kabilar paydo bo`ldi. O`tkazilgan ilmiy-tadqiqot natijalari ko`rsatadiki, mamlakaiimiz, hududlarida odamlar ilk davrlarda hayvonlar va baliqlarni ov qilish uchun turli qurollardan foydalanishgan. O`ljani poylash va qo`lga kiritish uchun turli xil murakkab harakatlarni (yugur,. sakrash, uloqtirish va h.k.) bajarishga to`g’ri kelgan. Bolalar ham ana shunday jarayonlarda faol qatnashganlar, hayotiy amaliy ko`nikma va malakalarni shu harakatlar asosida mustahkamlashgan. Natijada, xalq o`yinlarining unstirlari (yurish, yugurish, uloqtirish va boshqalar) vujudga kelgan.

2.Urug’chilik jamiyali. Hammaga ma`lumku nayzani ushlash tartiblari u bilan nishonni aniq mo`ljalga olish va uzoqqa uloqtirish unchalik qulay va oson masdi. Undan tashqari nayzani uloqtirish uchun etarli darajada kuch, chaqqonlik, tezkorlik, chamalash, o`ljani aniq ko`zlay bilish va boshqa sifatlar ham zamin bo`lardi. Bundan ko`rinib turibdiki, natijaga erishish uchun maxsus tayyorgarlik mashqlari yoki harakatlarga o`rgatish zarurati paydo bo`lgandi. Hayvonlarni birgalashib haydash, tutish yoki belgilangan joylardan (choh, o`ra, jarlik va boshqa) haydab o`tkazish, ba`zan, kezi kelganda, ularni quvib etish osonlik bilan kechmagandi. Bularning hammasi uchun tayyorgarlik ishlari olib borilardi. Bu erkaklarda jamoani boshqarish o`rnini Matriarxat - Ona urug’i etakchilik qilgan jamiyat tallagandi. Tabiiy ravishda jinslar o`rtasida mehnat taqsimoti kelib chiqqan. Ayollar tirikchilik uchun kerak bo`lgan nozi-n`matlarni saqlash, ovqat tayyorlash, otlani zarur yoqilg’i bilan ta`minlash, bolani pavarishlash va tarbiyaviy ishlarda faollik qilishgan. erkaklar esa, asosan, ovchilik bilan shug’ullanganlar, mehnat qurollarini yasaganlar.

Urug’chilik jamoalarining paydo bo`lishi va taraqqiy etishi bilan asta-sekin madaniyat sohasida ham o`zgarishlarsodir bo`ldi. Jamoa yig’inlarida qo`shiqlar, o`yinlar va raqslar, xalq o`yinlari ijro etila boshlandi, xalq o`yinlari unsurlarining paydo bo`lishi xuddi shu davrga to`g’ri kladi. Bevosita mehnat bilan bog’liq bo`lgan ko`pgina musobaqa o`yinlar mustaqil tarbiyaviy ahamiyai kasb etib va ulardan urug’ jamoasining turli yoshdagi guruhlari foydalana boshlaydi. Jismoniy mashqlaming musobaqa o`yinlari shaklida vujudga kelishi ibtidoty jamiyat kishisini tarbiyalashda tubdan o`zgarish yasadi. Xalq o`yinlarining dastlabki namunalari insoniyatning ongi, tafakkuri rivoji bilan bog’liq bo`lgan. Ularning paydo bo`lishida o`sha davr shart-sharottlari, odamlarning ov va turmush tajribalari, dunyoqarashi, urf-odat va marosimlari alohida ahamiyatga molik bo`lgan. Avvalo, oddiy og’zaki ijodning dastlabki namunalari paydo bo`lgan. Ular nihoyatda oddiy bo`lib, turli xildagi undov-xitoblar va voqealar bayonidan iborat bo`lgan. 

Ov jarayoni hamda tafakkurning rivojlanishi voqea va hodisalar talqinida oddiy bayondan obrazli tasvirlashga olib keldi. eng qadimiy xalq o`yinlari namunalari yozuv yuzaga kelmasdan ancha ilgari paydo bo`lgan. Ilk xalq o`yinlari asl holda, to`laligicha bizga etib kelmagan. Har bir o`yin turida  ijtimoty-iqtisodiy, siyosiy bosqichlarni bosib o`tganligi sababli, ularning shakli va mazmunida yangi-yangi usul va ko`rinishlar yuzaga kelgan hamda jamiyat manfaati yoo`lida xizmat qilgan.

 Binobarin, xalq og’zaki ijodiyoti o`niga xos xususiyatlarga ega bo`lgan so`z san`ati bo`lib, uning barcha namunalari jonli ijro jarayonlaridagina yashaydi, shu sababdan ayrim o`yinlarda so`z etakchi bo`lsa, boshqalarida o`yinning ayrim unsurlari ustun turadi. O`yinlarda dovyuraklik, mardlik, jasorat, dadil harakat to`la ifodalanadi. Darhaqiqat, o`yinlarning paydo bo`lishida mexnat hal qiluvchi o`rin tutgan. Odamlar erda tez harakat qilishni orzu qilib, otga minishni o`rganganlar, daryo oqimidan ham tez suzish istagi paydo bo`lib, bu esa, eshkak va elkanni kashf qilishga olib keldi; uzoqdan turib dushman va hayvonni daf qilishga intilish esa palaxmon va kamonning yuzaga klishiga sababchi bo`ldi. Ana shu tariqa mehnat jismoniy mashqlar va o`yinlarning yuzaga kelishini, ijtimoty taraqqiyot tufayli mehnatning turli tarmoqlarga bo`linishi esa, o`z navbatida, turli o`yinlarning kelib chiqishiga sabab bo`ladi. Jamiyat taraqqiyoti o`zgargan sari, tabaqalanish vujudga kelib, xalq tushunchasining mohiyati ham o`zgardi, xalq ikki totfaga – xo`jayinlar va ularga mutelikka mahkum qilingan qullarga bo`lindi.

Ijtimoty-siyosiy munosabatlarning takomillashuvi, xalq estetik tafakkurining o`sishi va jismoniy mashqlarning mukammallashishi jarayonida, davrlar o`tishi bilan chavandozlik, qilichbozlik, nayzabozlik kabi alohida mashq turlari bo`yicha o`z mahoratlarini namoyish qilaoladigan insonlar namoyon bo`la boshlashdi. 
 O`yinda an`anaviylik o`ziga xos xisusiyatlardan bo`lib, uning g’oyaviy estetik mohiyatini belgilaydi. An`anaviylik xalq ijodining u yoki bu o`yin mazmunini og’izdan og’izga o`tish jarayonida nisbatan barqarorligini anglatib qolmaydi, balki o`sha jarayonda dastlabki ijrochisiga xos xususiyatlarni, shakli, vosilalar va metodlari o`zgarmagan holda saqlab qolganini ham anglaladi. An`ana - jamoa ijodkorligining mahsuli, shu bilan birga, o`yinlar jamoa holda o`ynashni saqlab qolishning ham o`ziga xos shakli hisoblanadi. An`anaviylik ham o`zining ijlimoty-tarixiy manbalariga ega. CHunonchi, o`yinning ilk namunalari ibtidoty jamiyatda yaratilgan, ularda o`sha zamon kishilarining urf-odatlari va hayotga qarashlari aks elgan. Bu hol o`yinlarning shakli, sujeti, obrazlari va mavzularining muayyan barqarorlik kasb etishini ta`minlagan. Xalqning asrlar davomida shakllangan badiiy zavqi, estetik didi bor ekan, o`yin hamisha shu xalqona estetik tamoyilga amal qilib yashaydi. Bu o`yin uchun ob`ektiv qonuniyat. Ijlimoty tafakkur taraqqiyoti xalq e`tiqodida yasagan tub burilishlar asosida yangi o`yinlar vujudga keldi, ayrim o`yinlar e`libordan qolib, unutilib ketdi. Shuningdek, an`anaviy o`yinlarda mavzular o`zgardi, yangi voqelik mazmuniga mos timsollar va qarashlar evaziga boyidi. Ayrim o`yinlar turkumida jiddiy o`zgarishlar sodir bo`ldi. Jumladan, keyingi davrlarda yaratilgan o`yinlarda garchi an`anaviy xalq o`yinlariga xos epiklikka, tayyor qoliplarga, mavzularga asosiy urg’u berilsa-da, biroq bular endi an`anaviy xalq o`yinlaridagidek g’ayritabiiylik asosida emas, balki hayotiyllikka, obektivlikka asoslangan holda ifodalanadigan bo`ldi. An`anaviy xalq o`yinlarining ideal qahramonlari g’ayritabiiy kuchlar madadkorligida harakal qilib g’alaba qozonsa, yangi, zamonaviy o`yinlarning qahramonlari mavjud tarixiy shaxslar bo`lib, ular hozirgi voqelikka suyanib harakal qiladi va ko`llangan maqsadlarga erishadi.

 Variantlilikning muhim bir xususiyali versiyalarda mavjud bo`lishdir. Binobarin, versiya mohiyatan birmuncha keng hodisa bo`lib, u o`yinda ilgari surilgan g’oyaviy konsepsiya, shuningdek, o`yinning kompozitsiyasi va vositalari jihatidan bir-biridan keskin farq qiluvchi xalq milliy o`yinining bir sujet va bir yo`nalishdagi namunalaridan iborat. CHunonchi, „Dog’lash", „Oq suyak", „Muzlatamiz" va boshqa o`yinlarning o`zbek, qozoq, qirg’iz hamda boshqa xalqlarga mansublari mavjud. Ma`lumki, bir o`yinni bir xalqning o`zida ham bir necha versiyasi bo`lishi mumkin. Masalan, „Oq suyak", „Quloq cho`zma" va boshqa o`yinlar o`zbek xalqi orasida bir necha versiyada tarqalgan. 
Chunonchi, xalq o`yinlarining eng qadimiy namunalari ba`zilari tarixiy yodgorliklar, arxeologik qazilmalar, ilmiy asarlar va badiiy adabiyotlar orqaligina bizgacha elib kelgan. Xalq jismoniy madaniyalining asosiy ko`rinishlari azaliy o`yinlar, jangnomalar, afsona va rivoyatlar, qahramonlik dostonlari, sanoqlar, raqslar va musiqalarda o`zining ifodasini topgan. Ajdodlarimiz qoldirgan moddiy va ma`naviy meros xalq o`yinlarining paydo bo`lish tarixi haqida shohidlik bradi. Xalq o`yinlarining paydo bo`lish tarixi jamiyat taraqqiyotining ilk bosqichlari bo`lgan uzoq moziyga borib taqaladi. 

Tarixiy, arxeologik va etnografik manbalarda ham xalq o`inlarining kelib chiqishi hamda rivojlanishiga dotr qiziqarli ma`lumotlarni uchratamiz. Mahmud Koshg’ariyning „Devon-u lug’atil turk", Abu Ali ibn Sinoning „Tib qonunlari", Kaykovusning “Qobusnonia", Umar Xayyomning „Navro`znoma", YUsuf xos Hojibning „Qutadg’u bilig’", Husayn Votz Koshifiyning „Futuvvatnomayi Sultoniy yoxud Javonmardlik tariqati", Alisher Navotyning „Xamsa", „Lison utqalar", „Mahbub ul-qulub", Zayniddin Vosifiyning „Nodir voqealar". Amir Temurning „Temur tuzuklari", „Temurnoma", Zahiriddin Boburning „Boburnoma" va boshqalar, shuningdek, Oybekning „Alisher Navoty" tarixiy romani, „Bolalik" qissasi, Pirimqul Qodirovning „Yulduzli tunlar", Mirmuhsinning „Te​mur Malik", Raddiy Fishning „Jaloliddin Rumiy" va shu kabi tarixiy-ilmiy-badiiy asarlarda xalq o`yinlarining paydo bo`lishi tarixi va rivoji to`g’risida qiziqarli ma`lumotlar berilgan.

Undan tashqari, xalq o`yinlarini izlash, tadqiq qilish va xalq orasida targ’ib qilishda shu sohaning olimlari T.S.Usmonxo`jaev., F. Nasriddinov., F.Xo`jaevlar o`zlarining munosib ulushlarini qo`shganlar.

Xalq o`yinlari tasodifan paydo bo`lgan mas, qadimiy ajdodlarimiz ularni shu darajaga olib kelgunlaricha og’ir, mashaqqatli yo`lni bosib o`tganlar. Xar bir davrda o`sib kelayotgan yosh avlodni jismonan barkamol qilib tarbiyalash tabiiy va ijtimoty zarural edi.

Demak, ajdodlarimizning ovchiligi asosida - „ovchilik o`yin​lari", chorvachilik asosida „ho`kiz, ot, ayiq o`yinlari", dehqonchilik asosida - „mehnal o`yinlari" shakllandi. Palolit davrining oxirlarida otish qurollari - nayza, keyinroq esa kamon, yoydan otish kashf etildi.

Grek tarixchisi Gerodot xorazmiylar bilan yonma-yon yashagan Saklar qabilasidagi mohir merganlar haqida bunday deb yozgan: Saklar dunyodagi merganlar orasida o`qni zoe ketkazmaydigan juda mohir merganlar sifatida shuhrat qozongan edi".

Rim yozuvchisi Klimenl Aleksandrskiy (eramizdan oldingi II asr) saklar qabilasining ayollari haqida bunday deb yozgan edi: „Sak ayollari ayyorlik bilan qochib keta turib, ot ustida xuddi erkaklarday orqaga burilib o`q uzar edilar".

Xalqimizning ajoyib dostoni bo`lgan „Alpomish" dostonida tiyrandozlik haqida so`z ketadi. CHunonchi, „Hakimbek etti yoshga kirgan edi. Oltinbiy bobosidan qolgan o`n to`rt botmon birinchidan bo`lgan parli yoyi bor edi. Ana shu etti yashar bola - Hakimbek shul o`n to`rt botmon yoyni qo`liga ushlab ko`tarib tortdi, tortib qo`yib yubordi. Yoyning o`qi yashinday bo`lib ketdi. Askar tog’ining kaltacho`qqisini yulib o`tdi..." .

Dostonning asosiy qahramonlaridan biri bo`lgan Barchin erga tegish uchun to`rtta shart qo`ydi. Shartlarning ikkitasi o`q-yoy otish bilan bog’liq. Masalan, ikkinchi shart: ...yoy tortishsa, yoyi sinmay qolganga, - men tegaman shul Yoyandoz polvonga, deydi. Uchinchi shart:

    ...Ming qadamdan tanga pulni urganga.

Men tegaman shul qarchig’ay merganga.

Mahmud Koshg’ariyning “Devon-u lug’atit turk" asarida o`q-yoy bilan bog’liq bo`lgan „atim, atim er" - o`q otishga usta odam, “mergan" degan so`zlar uchraydi.

Zayniddin Vosifiyning hikoya qilishicha, „Navro`z Ahmad kamondorlikda shu darajaga etdiki, birorta pahlavon ham uningdek, kamon tortolmasdi. Uning yoy o`qi dushman ko`ziga borib etmay tinchimasdi; kamon tortgan vaqtida falak Qavs chillaxonasidan turib tahsinga og’iz ochardi. O`qi otilgan vaqtda burchaklardan „Ofarin" ovozi ko`tarilardi...". 
Zahiriddin Boburning ijodiy merosi „Boburnoma"da tiyrandozlikka dotr voqealar berilgan: „O`qni o`rta chog’liq otar edi, bisyor zarb mushti bor edi, aning mushtindin yiqilmagan o`yqtur ...Hasan YA`qubbek mardona kishi edi. O`qni yaxshi otar edi. YAna bir Fariddin Husayn mirzo edi. YOyni kuchluk tortib, o`qi qirq botmon ekandur".

         „Yana islim barlos edi... O`ttuz qirq botmon yoy kuch birla otib, taxtadin o`tkazur edi. Qaboq maydonida maydon boshidan chopib, yoyni tushurib ko`rub, otib qaboqni urar edi. Yana zixgirni bir kari-bir yarim kari rishtaga bog’lab, rishtaning yana bir uchini bir yog’ochga bog’lab, evrulur edi,  evrulur hofatda o`qni otib, zixgurdin o`tkarar edi. Mundoq g’arib ishlari xeyli bor edi...". 
Bobur mirzoning o`zi ham chapdast tiyrandoz bo`lgan. Xalq yozuvchisi Pirimqul Qodirovning „Yulduzli tunlar” romanida uning merganligini shunday tasvirlaydi: „Chorbog’ ichida o`n ikki yoshli Bobur mirzo chavandozlik mashqlarini o`tkazmoqda. U chorbog’ chetidagi yalanglikdan bo`z otni choptirib chiqdi-yu, birdan jilovini qo`yib yubordi. Kamonga chapdastlik bilan o`q o`rnatdi va chopib borayolgan ot ustidan nishonga otdi. 

Yoy o`qi nishon yog’ochga “taq” etib urilgani baralla eshitildi". 
Xolchayontepa va Bolaliktepadagi arxeologik qazilmalar paytida topilgan kamon o`qlarining uchlari ajdodlarimizning azaldan tiyrandozlik bilan mashhur bo`lganliklariga dalildir.

Xolchayontepadan topilgan ot va suvorilarning haykalchalari g’oyat katta ilmiy qimmatga ega. Xolchayon otlari engil qurollangan suvorilar uchun mo`ljallangan bo`lib, suvorilar maxsus kiyimda yurishgan va o`q-yoy bilan qurollangan. Topilgan suvori haykal​chalari shuni ko`rsatadiki, ular otda elib borayotib, nishonga aniq urganlar. Trmiz yaqinidagi Ayritom, Xorazmdagi Tuproqqal`a va boshqa joylardan topilgan buyumlar, suyak, tosh, sopolga tushirilgan rasmlarda qadimgi madaniyat, kurash,  chavandozlik, tiyrandozlik, ov jarayonlari aks ettirilgan.

Bu davrda yashagan xalqlar o`rtasida jangovarlikni oshirish, o`z hududlarida osoyishtalikni ta`minlash va o`z vatanlarini himoya qilish, xalq farovonligini yuksaltirishga xizmat qiladigan diniy, madaniy marosimlar rasm-rusumlar, to`ylar va xalq sayillaridagi kamondan o`q otish, qilichbozlik, qalqonbozlik, nayzabozlik, kurash, ot o`yinlari tantanali ravishda o`tkazilgan.
Shuningdek, o`zbek xalq o`yinlari orasida chavandozlik muhim o`rin tutgan. O`rta Osiyo xalqlari o`rtasida chavandozlik bilan bog’liq bo`lgan o`yinlar, musobaqa-bahslar dotmiy ravishda o`tkazilib turgan, lekin ulardagi jismoniy mashqlarning asosiy yo`nalishi harbiy-amaliy tavsifga ega bo`lgan. Xalqimizni otsiz tasavvur qilish qiyin, shuningdek, ilk bolalik chog’idanoq ot minish bu erda yashovchilar uchun odat tusiga kirgan.

Xalqimiz orasida ot bilan bog’liq „Ko`pkari-uloq", „Poyga",

„Qiz quvmoq", „Ag’darish", „Ot ustida qilichbozlik", „Qovoq o`yini", „CHavgon" kabi xalq o`yinlari ko`plab o`tkazilgan.

Abulqosim Firdavsiy „Shohnoma” asarida “Uloq" so`zini ko`p ishlatgan. Al-Maqsudiy Qurbon hayiti haqida yozganda: “Bayram kuni jurjonliklar bilan bekrobodliklar o`rtasida tuya kallasini qo`lga kiritish uchun tortishuv bo`ladi", deb qimmatli ma`lumot qoldirgan.

Mahmud Koshg’ariy ham chavandozlik va tiyrandozlikka doir ko`plab misollar keltiradi: „O`q otishga usta odam - mergan", “ot poygasida va chavgon o`yinida maydon qirg’og’iga tortiladigan arqon", „chavgon o`yini maydonida chegarani belgilab chizilgan chiziq", “chavandoz”, u otni chiviq bilan sekin urdi", “ot surdi”, “ot terladi", „balandlatib otdi”, “tegdi, tegib o`tib, ketdi", „poyga, ot poygasi, u otda poyga qildi", „yo`rg’a ot, „odam o`qni kamonga to`g’riladi", „otliq otni qattiq choptirdi - yo`rtdi", „ot anjomlari: yugan, jabduq - egar ustiga qo`yiladigan yostiq yoki ko`rpacha.

Oybek o`zining „Bolalik" qissasida xalq milliy sporti turlaridan bo`lgan „uloq o`yini"ni juda yaxshi bayon qiladi: “Uloq" xalqning qadimiy o`yini. Uni ilk bor ko`rgan Muso hang-mang bo`lib qoladi.
Qalin odamlar orasidan jonivor ot o`qday uchib ketdi.  Bir ongina sarosimaga tushgan uloqchilar ko`pirgan, quturgan daryoday, duv etib, orqadan quvib ketdi. Uloqchilar biridan biri uloqni olib qochadi, yana butun otliq duv quvadi..."

Surxondaryo hududida qadim-qadim zamonlarda ham xalq o`yinlarining muayyan tizimi mavjud bo`lgan, bu haqida shu erda o`tkazilgan afxeologik va ethografik manbalar xabar beradi. Tarixdan ma`lumki, hisobsiz jang-u jadallar va yurishlarda ishtirok etuvchi baqtriya jangchilariga zo`r jismoniy tayyorgarlik, kuch, tezlik, chaqqonlik va chidamlilik juda ham zarur bo`lgan. Bunday jismoniy sifatlar ularda uzoq muddatli davom etgan mashg’ulotlardan so`ng qaror topgan. Bu davrda ot sporti, kamondan otish, yugurish, sakrash, irg’itish, suvda suzish, ovchilik, shatranj, kurash va boshqa ko`pdan ko`p o`yin turlari yuksak darajada taraqqiy etgan.
 Surxondaryo viloyati hududida Nika ma`budasining paydo bo`lishi shundan guvohlik beradiki, demak, bu erda qadimgi yunon olimpiya o`yinlariga o`xshash sport musobaqalari o`tkazilgan va 2,0 santimetr bo`lgan ikkita shaxmal donasining topilishi katta kashfiyotdir. Ulardan biri fil, ikkinchisi esa ho`kiz timsolidir.  

Ularni eramizdan oldingi I-II asrga ya`ni Kushon impriyasi davriga mansub deyish mumkin. Dalvarzintepadan topilgan shaxmat donachalari chaturang o`yinining shatranj shakliga oid bo`lishi kerak.
Yusuf xos Hojib begona davlatga boradigan elchining o`ziga xos bo`lgan fazilatlari: bilimdonlik, chechanlik va tadbirkorligidir, deydi: „SHaxmal va nard o`yinlari elchining fazilatini shu darajada aks ettirishi lozimki, toki hariflari undan ustun bo`lmasin. Chavgon o`yiniga mohir, yoy lortishga qodir, qushchilik, ovchilik sirlaridan xabardor bo`lish ham elchi fazilatlarini oshiradi.

Erkin Vohidovning „Buyuk hayot tongi" dostonida shaxmat  musobaqasi tasviri orqali qahramonlarning ruhiy holati ochib berilgan. Unda „kisht”, „rix", „shohga hujum" kabi milliy sport atamalari qahramonlarning hayotga munosabatlarini ham belgilab ko`rsatgan, ya`ni chiroyli so`z o`yinlari hosil qilingan. Xar bir xalq, millat va elat o`zining milliy, ma`naviy va madaniy merosini asrlar osha avaylab-asrab kelmoqda, shu asnoda xalqimizning qadimiy va navqiron milliy kurashi bunga dalil bo`la oladi.

Shuni e`tirof etish kerakki, milliy kurashimiz tarixi insoniyat taraqqiyotining uzoq o`tmishidan boshlanadi. Teshiktosh, Ayritom, Kuchuktepa, Dalvarzintepa, Afrosiyob va shunga o`xshash yirik arxeologik qazilma topildiqlari ichida sopol, chinni idishlar; devorga solingan suratlarda qadimgi kurashchilarning bellashuvlari aks ettirilgan. Bu bilan qadimgi ajdodlarimiz xo`jalikni boshqarish, qiyinchiliklarga barham berish, dushmanlarga qarshi mardonavor kurashish va ularning ustidan muvaffaqqiyatli g’alaba qozonish bilangina emas, balki yosh avlodni hayotga sog’lom, baquvvat, jasur, epchil, kuchli, chidamli qilib tayyorlash hamda tarbiyalashga ham alohida e`tibor berganlar.

Ajdodlarimiz qoldirgan qadimiy qo`lyozmalar, dostonlar, ertaklar, rivoyatlar, topishmoqlar va qo`shiqlarda kurash haqidagi ko`plab atamalar uchraydi. Mahmud Koshg’ariy milliy kurashimizning qoidalari, usullari haqida qator misollar keltiradi, masalan, „olishish, tortishish", „kurashdi", „kurash tushdi", „engildi", „tepdi", „u uni chalib yiqitdi", „yutdi", „ular ikkovi bir-birlari bilan bo`yin qayirishda bahslashdilar",  „engilmas, kurashchi, botir", „kurashchi, belbog’, kamar, „qaytardi", „ko`tardi", „qayirdi", „tepishdi", „silkishdi", „sakrashdi",  „unining oyog’ini kurashda chaldi, qayirdi" va hokazolar.

Mashhur hakim Abu Ali ibn Sino „Tib qonunlari" kitobida kurashning ikki turini lavsiflab, ularning mohiyati va qo`llanish qoidalarini muvassal yozib qoldirgan. Uning ta`rificha, kurashning bir turida belidan ushlashga ruxsat berilib, oyoq ishlatmasdan kurashish bo`lsa, ikkinchisi esa qaysi joydan ushlab olsa, shu erdan mahkam tutish va oyoqlar yordamida harakal qilishdir. Ammo kurashning ikkala turida ham qo`llar bilan oyoqdan olish qat`iyan man qilingan.

Hozirgi paytda bu xil musobaqalarni o`zbeklar kurash, tojiklar gushtingari, turkmanlar guresh, qozoq va qirg’izlar kures deb ataydilar. 

Navoiy, Bobur, Vosifiy davrlarida kushtigir, gushtigir iboralari bilan bir vaqtda „kurash" so`zi ham faol qo`llangan. Shuningdek, miyongir, miyongirlik, (kurash, kurashish, olishish) va buqa (kurshchi, polvon) so`zlari ham o`z davrining mahsuli hisoblangan. „XVI asr Xorazm yodnomalari"da bir pahlavon uch yuz oltmish turli kurash ilmini bilur deyiladi.

Xalqimizning sevimli dostoni „Alpomish" da kurash ko`p manzaralar orqali tasvirlangan, shunday holatlardan biri Barchinoyning to`rtinchi sharti - alplarni kurashda engish shartini bajarayotgan Alpomishga qarata Barchin shunday deydi:

Yiqolmasang bizga bergin navbatni, 
Juda keldi Barchin erning g’ayrati,

 Ushlaganda ko`kka otmay ne ho`pti? 
Yiqolmasang, tura, navbat tilayin!

Husayn Voiz Koshifiy ham kurashning ikki turi haqida to`xtaladi: ikki xil turi bor, deb aytgil, birinchisi - qabz, ya`ni qo`l bilan ishlash, ikkinchisi – istiror, ya`ni  ixtiyorsiz holda olishish. Agar bularning har biri qaysi yurtlarda qo`llanadi, deb so`rasalar, aytgil, qo`l ushlab kurash tushish (qabz usuli) Xuroson va Iroq aholisiga xos, uni shahrivar ham deb ataydilar. Iztiror usulida kurash tushish (erkin kurash) Gilon, Shirvon va Ozarbayjonning ba`zi joylarida tarqalgan va uni daylamor ham deydilar". U kurash tushish san`at ekanligini e`tirof etib „...kurash tushish san`atning ilmiki, bu ilmning mashhur usullari juda ko`p, ular uch yuz tugun va bandlar (usul va tadbirlardan iboratdir va ularning har biri tag’in bir necha usulga ajraladi. Yana ushbu usullarni daf etish (ya`ni qarshi usullar) yo`llari ham bor. Agar bularning barchasi yig’ilsa, bir ming sakkiz yuz usul klib chiqadi..." .
Respublikamiz pahlavonlari azaldan qo`shni davlat pahlavonlari bilan bellashib, xalqimizning sharafini himoya qilganlar.

„Bundan ancha ilgari, 1895-yili mashhur nemis polvoni Rippel Toshkentga kelib, sirkda o`z kuchi, mahorati bilan hamma tomoshabinlarni 

qoyil qoldirgan. Og’irligi sakkiz yarim pud (136 kg) bo`lgan cho`yanni ikki qo`li bilan, 16 pudli cho`yanni kifti bilan ko`tarib, tomosha ko`rsatgan edi.

O`sha vaqtlari Toshkentning Beshyog’och daha, Chaqar mahallasida yashagan Ahmad polvon Tolibboy o`g’lining O`rta Osiyoda kurashib, yiqitmagan polvoni qolmagandi. Muxmon Ahmad polvonning dovrug’ini eshitib qolib u bilan kurashmoqqa jazm qilibdi... O`sha kuni, ya`ni 1895 yili 25- iyunda sirkka odam sig’may ketgan ekan.

28 yoshli Ahmad polvon egnida oq yaxtak, belida belbog’ boylab o`rtaga chiqadi... Birozdan so`ng ichkaridan mushaklarini o`ynatib, savlat to`kib, Rippel chiqib keladi. Uning belida tasma belbog’ yarqirab turardi.

Ikki zabardast polvon o`rtada bel tutib aylana boshlaydi. Tomoshabinlarning dami ichida, yuragini hovuchlab, jim bo`lib qolishgan. 
Sirkda shunday sukunat hukm surardiki, pashsha uchsa, bilinardi. Faqat onda-sonda polvonlarning „ih-ih" deb qo`ygan tovushlari eshitilib qolar edi. Oradan bir necha daqiqa o`tar-o`tmas Ahmad polvonning “YOrab” degan nidosi eshitilib qoladi. Shu dam er larzaga kelib ketgandek bo`lib tuyuladi. Qarsak ustiga qarsak, Rippel erda uzala tushib yotardi". 

1.2.Milliy o`yinlar ularni ahamiyati.

Mustaqillik sharofati tufayli jismoniy tarbiya va sport sohasida keng istiqbollar ochilmoqda, bu ayniqsa xalqning milliy o`yinlari va mashqlari, sport turlari bo`yicha o`tkaziladigan jismoniy tarbiya darslarida namoyon bo`lmoqda. 
Ularni doimiy va muntazam qo`llash yaxshi narija bermoqda, o`quvchilarni sog’lom, baquvvat chaqqon, kuchli qilib tarbiyalashda muhim omil bo`lib xizmat qilib kelmoqda. Ilgarilari keng omma ishtirok etgan Navro`z bayramlari, sayillar, to`ylarda xalq o`yinlari, jismoniy mashqlar, umuman milliy sport turlarisiz o`tkazilmagan. Afsuski, mamlakatda ular butunlay esdan chiqib, unutilayozdi, shuning uchun ularni izlash va tiklash o`z xalqini va millatini e`zozlagan har bir kishining burchi bo`lib kelmog’i kerak. 

Jismoniy tarbiya nuqtai nazaridan ularni o`rganish, tadbiq etish shu kunning va kelajak avlodni tarbiyalashda eng dolzarb muammolardan biriga aylanib bormoqda.

Ushbu jarayonda tariximizdan me`ros bo`lib qolgan o`zbek xalq milliy o`yinlarini hayotga tadbiq etishga kengroq yo`l ochib berilishi, uni ommaviy tus oldirilish, oilada maktabgacha tarbiya muassasalarida, maktablarda, dam olish joylarida, har xil marosim va bayramlarda uni tashkillashtirish; o`sib kelayotgan yoshlar tarbiyasiga ijobiy ta`sir etishi muqarrardir. Milliy xalq o`yinlari qadim-qadim zamonlardan boshlab, xalq marosimlarida, rasm-rusumlarida va odatlarida mustaqil bir sohasi sifatida musobaqalarda, bahslarda keng qo`llanilgan.

Jismoniy tarbiya xalqning urf-odatlarida, udum va rasm-rusumlarida shakllanib, ming yillar davomida rivojlanib, takomillashib kelgan. Xalq milliy o`yinlari ming yillar davomida bizgacha etib kelgan milliy xalq o`yinlari "Otda chopish", "Qiz quvlash", "Uloq", "Kamonda o`q otish", "CHillak", "Oq suyak", "Soqqa", Besh tosh kabi va boshqa o`yinlar orqali botirlik, epchillik, tezkorlik, muvozan`atni saqlash sifatlarini rivojlantirishda hamda qaddi-qomatni shakillantirish, ahloq-odob, ong, xotira, diqqal kabi xislatlarni sayqal toptirilsa,  albatta sog’liqni mustahkamlashda samarali vosita bo`lib kelmoqda.

1998 yil 13-14 noyabr kunlari Termiz shahrida "Alpomish
o`yinlari" birinchi Respublika musobaqasi bo`lib o`tdi. Xalq milliy o`yinlari va tomoshalaridan jamlangan bu festival millatimiz g’ururi, oriyati iftixori, qomusi hisoblanish Alpomish siymosiga, boy milliy qadriyatlarimizga bo`lgan hurmat, e`tibor tantanasidir. Haqiqatdan, xalqimizning o`tmishi pahlavonlik va bahodirlik san`ati bilan singdirilgan. Chunki  unda "Kurash", “Tortishmachoq", "Bo`ron", "Mindi", 

"Turon" yakkakurashi kabi musobaqalar bo`yicha bellashuvlar o`tkazilishi millatimiz salomatligi uchun muhim asos bo`ladi.

O`rta Osiyo xalqlarini otsiz tasavvur qilish qiyin. Chunki  xalqning urf-odatlari, to`y-tomoshalari, o`yin-kulgusining bosh yordamchisidan biri ot xisoblangan. Otda yurib ov qilish, ot ustida turib kamon torish, qilichbozlik, nayzabozlik qilish, ot ustida kurash tushish, ot poygasi, uloq va boshqa juda ko`p jistnoniy mashq turlari bunga yorqin misol bo`la oladi. Og’zaki xalq ijodiyotidagi "Alpomish va Barchinoy", "Go`ro`g’li", "Qirqqiz", "Kuntug’mish" va boshqa dostonlarda ot asosiy qahramondan keyin ikkinchi o`rinda to`laqonli ta`rif etilgan. Masalan, ajoyib chavandoz, mohir mergan, kudlli pahlavon degan tushunchalar ot bilan bog’liq bo`lgan o`yinlarda ishlarilgan. Umar Hayyom otning qirq ikki zotini keltiradi va har qaysisiga alohida ta`rif beradi: 

Butun olamga mashhur bo`lgan Jizzaxning "Qorabayiri", Surxondaryoning "Boychidari", "Irkuki", "Ko`k kaptari", "CHambil bellari" deb atalgan zotdor otlari deyarli yoo`q bo`lib ketgan. Qatag’on yillari otlarga juda katta soliq solindi, oqibatda ba`zi odamlar otini so`ydi, ba`zilar esa davlatga tekinga berdi.

1.3. Milliy xarakatli o`yinlarni tashkil qilish va o`tkazishni o`ziga xos tomonlari.
Sobiq sho`rolar davrida o`zbek xalq milliy harakatli o`yinlaridagi juda ko`p qoida va mezonlar, jumladan: o`yin boshlash uchun bolalarni chaqirish va to`plash, qur`a tashlash, o`yinni tamomlash, rag’batlantirish, taqdirlash, jazolash va boshqalar o`zgarishlarga duch keldi. Buning ham ijobiy, ham salbiy tomonlari bo`lgan, albatta. Ijobiy tomoni harakatli o`yinlar irminologiyasi turli milliy va baynalmilal so`zlar hisobiga boyidi. Salbiy tomoni, shu xalq yaratgan o`yinlardagi milliylik bo`yog’i o`zgardi, ohori to`kildi, ya`ni ko`pgina o`yinlar umumiylik sifatini kasb etdi, bu shu xalq urf-odati, udumlari, madaniyatining tabiiyligiga putur etkazildi, degan so`zdir. YOki buni xalqning ma`naviyati, qadriyatini yo`qotishdagi ilk qadamlardan biri deb tushunsa ham bo`ladi. To`g’ri, etmish yil mobaynida hammamiz ma`lum bir ko`rsatmalar asosida ishladik, endi esa mustaqil mamlakat bo`ldik. Shuning uchun hozirgi kunda xalqimizning barcha jabhalardagi madaniy merosini, ma`naviyatini, madaniyatini tiklashimiz va uni rivojlantirishni o`z oldimizda turgan asosiy vazifalardan biri deb qarashimiz kerak.

Xalq milliy harakatli o`yinlari, raqslari va sport turlari singari o`zining bitmas-tugalmas bilim va tajriba sarchashmasiga ega. Shu boisdan milliy harakatli o`yinlarni o`rganish, keng jamoatchilik asosida tadqiq qilish, ularni o`quvchilarning jismoniy madaniyati jarayoniga tadqiq etish, ayni muddaodir.

Milliy harakatli o`yinlarni tashkil qilish va o`tkazishning o`ziga xos tomonlari mavjud. Shuning uchun ham, o`yinning nozik tomonlarini bilishning ahamiyati kattadir.

O`yinning bolalarni o`yinga chaqirish va to`plash, o`yinni boshlash uchun qur`a tashlash, o`yinni tamomlash kabi o`yin mazmunini to`liq ochib beradigan o`ziga xos xususiyatlarini bilmasdan turib sog’lomlashtirish, ta`lim-tarbiyaviy vazifalarni, jismoniy sifatlarni (tezkorlik, chidamlilik, kuch, chaqqonlik va boshqalarni) tarbiyalab bo`lmaydi. Xalqning mehr qo`ri bilan yaratilgan har bir o`yini, o`yinning umrboqiyligi, unga qanday munosabatda bo`lishiga ham bog’liq. Binobarin, o`yin har bir xalqning qalb ohanglari, hayol tashvishlar va quvonchlarni, turmush tarzini, xususiyatlarini belgilaydi. Uni saqlab, e`zozlab, me`yoriga etkazib o`ynay bilish faqat shu xalq vakiligagina xosdir. Birorta millat o`zgalar o`yinini, ularchalik zavq-shavq bilan, ko`tarinki ruh bilan o`ynay olmaydi. Sababi har bir millat o`ziga xos uslubga, xususiyatga ega. Bu esa shu millatga ona tabiat tomonidan berilgan in`omdir, ne`matdir. Uni ko`r-ko`rona o`zgartirish mumkin emas, o`zgartirishlarni turmushning o`zi taraqqiyot, rivojlanish, turmush tarzidan kelib chiqib kiritib boradi.

O`yinga chaqirish va to`plash
Xalq og’zaki ijodini o`rganish va ilmiy adabiyotlar tahlili bolalarni o`yinga chaqirish va o`ynovchilarni to`plash odat tusiga kirganligini, harakatli o`yinlarni o`ynash uchun ma`lum belgilangan vaqt, joy tanlanmagan yoki maxsus hozirlik ko`rilmaganligini ko`rsatadi. Ular qachon to`planishsa o`sha payt, o`sha vaqtda o`yin o`ynalavergan. Shuning uchun ham o`yinlar boshlanishidan oldin bolalarni yig’ish, ularni bir joyga to`plashda har bir bolaning jonbozlik, tashabbus ko`rsatishi talab qilingan. 

 Ota-onalar o`z bolalarini uydan chiqishiga turli xil munosabatda bo`ladilar. Ko`pincha, ota-ona bolaga javob bermaslikka harakat qiladi.

  Bolalar buni juda yaxshi bilishadi, ular o`rtog’ini uydan chaqirib olish yo`lini qidiradilar. Bu haqda G.Jahongirov o`zining „O`zbek bolalar folklori" nomli risolasida juda yaxshi to`xtalgan: Ular uch-to`rtta bo`lib, o`rtog’ining hovlisiga boradilar, ko`chada turib chaqira boshlaydilar. 

Masalan, qizlar dugonalarini chaqiradilar
-Kel, o`rtoq, kurchoq-kurchoq o`ynaylik!

-YUr, bekinmachoq o`ynaymiz!

O`g’il bolalar o`rtog’ining laqabini aytib chaqirishi mumkin:

-Laylak, chiq o`ynaymiz!

Ba`zi joylarda o`yinga quyidagicha chaqiriladi:

-Tokchaga bug’doy sepuvdim,
Undimikino, unidimikin?
Mashrabboy uydan chiqmaydi,
yotdimikino, yotdimikin?

Ayrim joylarda esa keskinroq, murosasizroq ravishda chaqiriladi:

-Tomda tovuq qolarmu,
Ayvoningdan otarmi?

O`yin yoqmas bolalar.

Nomozshomdan qotarmu?

Kel-ho, kel!

Dangasalik qilib ko`chaga chiqishga eringanlarga darhol tanqidga uchraydi, bolalar ularni mustaqillikka, dadil bo`lishga undaydilar:

-Keragida paxta bor,

Uyqung kelsa yotaver.

Onang qurg’ur qo`ymaydi,

Mushday qorning to`ymaydi?

Kel-ho, kel!

Agar chaqiriluvchi qiz bola bo`lsa, u birmuncha muloyim ohangda chaqiriladi. Mabodo, qizning onasi o`gay bo`lib, qiziga yomon qarashini dugonalari bilguday bo`lsa ham, termada „o`gay ona" so`zi ishlatilmaydi, imo-ishora bilan o`z noroziligini ifoda qiladilar
-Oylar oydin ho bo`libdi, dugona, 
o`ynagingiz kelibdi,. dugona, 

Yoki onang qo`ymaydimi, dugona, 

Mushtak qoring to`ymaydimi, dugona?

Shuncha chorlovdan keyin ham chiqishmasa, ularning nomiga kesatiq so`zlar aytiladi, o`yinyoqmas qizlar esa kampirlarga o`xshatiladi:

Kip botti, oyijon momo yotdi, 
Yotishi bilan uyg’onmay qopti!

Bolalar bir-birlarini qo`shiq aytib, o`ynagani chaqirganlar. Bunday o`yinlar xalq ichida chorlamalar deb yuritiladi. Bu o`yin chorlov kechirmalarini ayni bir vaziyatga bog’liq holda ifodalaydi va o`yinga da`vat etish, chaqirish, to`plash vazifasini bajaradi:

Bola bo`lsang, kelaver,

o`ynab-o`ynab kelaver.

Kel-ho, kel!

Kel-ho, kel!

Chorlamalar, asosan, hayqirib aytiladi, bu esa bolalardagi o`ynash ishtiyoqini oshiruvchi alanga kabi ta`sirchan vositadir.

O`yinga chaqirish va tashkil qilishning turlari, shakllari juda ko`p, biz faqat ayrim namunalarinigina keltirdik. Uning asosiy vazifasi bolalarni o`yinga da`vat qilish, qalblarini qitiqlash, undash, esga solish va ularning qiziqishlarini kuchaytirishdan iboratdir.

O`yinni boshlash  uchun qur`a tashlash.
Xalq harakatli o`yinlarining asosiy shartlaridan biri  qur`a yoki chek tashlash bo`lib, u bo`lajak o`yinning haqqoniy, shiddatli, qizg’in o`tishiga kafolat beradi.

Xar bir o`yinning jiddiy baxs, musobaqa usulida olib borilishida chek tashlashning tarbiyaviy ahamiyati kattadir. CHek tashlash haqidagi ma`lumot Mahmud Koshg’ariyning mashhur „Devon-u lug’atit turk" kitobida bayon qilingan. Ushbu kitobda bu so`z “chekashdi" ma`nosida berilgan. Boshqa bir sahifada chek tashlashning izohi “qur`a” ma`nosida berilgan: „U barmoqlar bilan qur`a tashlab, lolyini sinadi". Bundan tashqari, uning „suriladi" ko`rinishi ham mavjud. Vaholanki, chek tashlashdan, “surilishdan” maqsad — toleyini sinab ko`rmoqdir. Bolalarning qur`a tashlashdan asosiy maqsadi, o`yinni kim, qaysi biri oldin boshlashi kerakligini aniqlashdir.

Milliy xalq harakatli o`yinlarini boshlash uchun, asosan, chek tashlashning to`rt xil usulidan foydalaniladi: 1) og’zaki; 2) biror buyumni tashlash; 3) biror buyumni yashirish; 4) sanoq termalari.

Qur`a tashlashning og’zaki usuli ham mavjud bo`lib, u o`yin boshlanishidan oldin bolalar ikki guruhga bo`linganda qo`llaniladi. Avval bolalar tomonidan ikkita bola o`yinboshi qilib tayinlanadi. So`ngra yig’ilgan bolalar bir juftdan bo`lishib, bir-birlariga “ot qo`yib”, o`yinboshilar oldiga kelishadi. O`yinboshilar belgilangan joyda turishib ularning so`zlarini tinglashadi. Ikki bola baravariga yoki birontasi:

-ona, ona, kim ona? deydi.

-men ona yoki biz ona, - deb o`yinboshilar aytadilar, bolalar:

-sizga osmondagi oy kerakmi, kishnab turgan toy kerakmi? Ikki o`yinboshi kim birinchi tanlab olishi kerakligini o`zaro
oldindan kelishib oladilar va birinchi o`yinboshi aytadi:

-menga kishnab turgan toy kerak.

-unday bo`lsa, kishnab turgan toy men bo`laman!

-bu yoqqa o`t, bizdan ekansan!  - deydi birinchi o`yinboshi.
Ikkinchi o`yinboshiga esa “osmondagi oy”  o`tadi.

Yoki:

-kimga anor, kimga o`rik? - deyiladi.

Endi ikkinchi o`yinboshining “anor” yoki “o`rik” tanlash navbati keladi.

Shunday qilib, bolalar xayollariga qanday buyum, qurol, narsa, hayvon, parranda, qush nomi kelsa, o`zlarini shuning nomi bilan belgilaydilar:

-kimga qalpoq, kimga telpak?

-suvmi, moymi?

-qirg’iymi, lochin?

-tulkimi, bo`ri?

Ba`zan chiroyli sh`riy lavhalar ham to`qishadi:

-laylak keldi yoz bo`ldi, Qanoti qog’oz bo`ldi.

-biz ikki - guli lola. 

-kimga gul-u, kimga lola?

Bolalar xarakter xususitlariga ko`ra qaytarishni yoqtirmaydilar, shuning uchun noyob so`zlarni ishlatishga harakat qiladilar. O`yinboshilarni fikran chalg’itish maqsadida o`z nomlarini “qiyshiq qo`yib” olishlari ham mumkin:

-kimga “man”, kimga “san”? - deyishadi. Birinchi o`yinboshi “man”ni tanlasa, „san"ni tanlaganlar keyingi navbatda o`yinga kirishadi. Masalan, o`yin navbatini aniqlash uchun bitta bola o`ynovchilardan 8-10 metr uzoqlikda teskari turib, bir qo`lini musht, bir qo`lini shop (qilich ma`nosida) qilib, balandga ko`tarib turadi. Ikkala o`yinboshi o`zaro kelishib, biri “musht”ni, ikkinchisi “shop” ni tanlaydi.

-mushtmi, shop! - deyishadi o`yinboshilar. Turgan bola bir qo`lini tushiradi, qaysi qo`l pastga tushirilsa, ya`ni “musht” pastga tushsa, o`yinni “musht” degan birinchi bo`lib boshlab beradi.

“Danakni yashirish” o`yinida bir dona danakni o`yinchilardan biri kaftiga yashiradi, o`yinboshilardan qaysi biri danakni topsa, o`shaning guruhi o`yinni boshlaydi.

O`yinboshini aniqlashning boshqa usuli — tayoqcha, gugurt cho`pi yoki o`yinchilar soniga qarab maydondagi qurigan o`tlardan shuncha cho`p teriladi. Ularning o`lchami tenglashtiriladi, cho`plardan biri kaltaroq bo`lishi kerak.
 Hammasi kaftga jamlanib, bir uchi teng qilib birlashtiriladi, ikkinchi uchi ko`rsatilmaydi. Bolalar navbat bilan kelib, bittadan cho`pni tortadilar. Kim kalta cho`pni tortib olsa, o`sha o`yinboshi bo`ladi. Shu o`yinni boshqacha yo`sinda tashkil qilish ham mumkin. Masalan, bir necha bo`lak qog’oz parchalari olinib, bittasiga biron belgi qo`yiladi, so`ngra ular cho`ntak, xalta yoki do`ppi ichida aralashtiriladi. Kim belgi qo`yilgan qog’oz parchasini olsa, o`sha o`yinboshi hisoblanadi.

Agar, o`yinga besh kishi yig’ilgan bo`lsa, qur`a tashlashning eng oddiy va tez usulini qo`llash maqsadga muvofiqdir. Kimdir sezdirmasdan barmog’ining birini ohak, rangli qalam bilan bo`yaydi, kaftini musht holatida teskari ushlab to`planganlar oldiga keladi. „Barmoqning birini och!, deb o`ynovchilarga taklif qiladi. Xar bir o`ynovchi navbat bilan barmoqlarini ochadi. Kim bo`yalgan barmoqni topsa, o`yinni o`sha boshqaradi. 

Agar bo`yalgan barmoq ochilmay qolsa, taklif qilgan kishi o`yinboshi bo`ladi.

Ilgarilari, ko`pincha, tanga tashlab ham toleyini sinab ko`rishgan va bu quyidagi usulda bajarilgan. Bosh barmoq ustiga tanga qo`yilib, osmonga qaratib chertiladi, tushayotgan payti ushlanib, kaftga yashiriladi va so`raladi:

-burgutmi, teskarisi? (Burgut tanganing tasviri tushirilgan tomoni, teskarisi uning orqa tomoni). O`yinchi tanganing bir tomonini tanlaydi. Kaft ochiladi, kim osmonga qarab turgan tomonini tanlagan bo`lsa, o`yin navbati o`shaniki bo`ladi. 
Yoki tanga bo`lmasa, yapaloq tekisgina tosh yoki kesak topib, uning bir tomonini namlash kerak. So`ngra yuqoriga irg’itish lozim, o`yinni kim boshqarish kerakligini aniqlash zarur. “YOmg’irmi, tog’ora?”, deb so`raladi. U yomg’ir desa, demak namlangan tomon yuqoriga qarab tushishi lozim, tog’ora esa quruq, quyoshli ob-havoni bildiradi.

Yoki kichkina buyumni bir kaftda yashirib, ikkalasini ham oldinga cho`zib so`raladi: “O`ngidami, chapida?” Agar sherik yashirilgan buyumni topsa, u o`yinni boshlaydi, topmasi o`zi boshlaydi.

Sanoq   termalari
Sanoq - bolalar o`yinlarining chek tashlash holatidagi asosiy vositasidir. „Sanoqlardan asosiy ko`zlangan maqsad - o`yin boshlashdan oldin boshlovchini yoki navbatchini aniqlash, biror bolaga gal berishdan iborat". “Trma” umuman xalq og’zaki ijodiga mansub sho`x, hazilomuz yoki tirik, odatda, to`rt misradan iborat qo`shiq yoki she`r sanaladi.

Demak, sanoq termalari bolalar o`yin boshlashdan oldin boshlovchini, navbatchi yoki o`yinboshini aniqlab beruvchi yordamchi vositadir. Sanoq termalari, odatda, qat`iy ohang va marom qoidalariga bo`ysunib, tegishli joyda urg’u berib aytiladi. Sanoq termalarini mazmuni va bajarilish turiga ko`ra shartli ravishda ikkiga ajratish mumkin: oddiy sanoq termalari va tanlovchi sanoq termalari. Masalan, oddiy sanoq termalari quyidagicha bo`ladi:

Chori chambar. Bori anbar. Ona qiz qayda? Ola-bula tog’da. Tog’man, zuvman, piltakash   to`ti qiz, San tur, san chiq.

Ayrim sanoqlar dialog shaklida bo`lib, sanash ohangida aytiladi. Bunday sanoqlardagi dialog shakli faqat ma`no jihatdan o`zaro bog’lanish usuli sifatidagina xizmat qiladi. Masalan:

Bir, ikki, o`n olti, O`n olti deb kirm aytdi? Oqqina kuchukcha ayti, Oqqina kuchukcha o`ldi, Bolasi menga qoldi. Bolasini bering-chi? Qani olib ko`ring-chi, Salim qochdi, Halim tutdi.

Sanoq termalaridagi har bir so`z bitta raqamni ifoda etadi, ya`ni uch misradan tortib, yigirma to`rt misragacha, hattoki, undan ham katta hajmda bo`lishi aniqlangan. Bu har bir misrada 2-4 tagacha so`zlar bor demakdir. 
Sanoqlarning vazn tuzilishi erkin, binobarin, to`rt bo`g’indan sakkiz bo`g’ingacha bo`lishi kuzatilgan.

Sanoqlardagi raqamlar shunchaki, tilga olinmaydi, balki ritmik asosni tashkil qilish maqsadida vaznga solinadi:

Bir, ikki, uch...o`n olti...

O`n olti deb kim aytdi?

O`n olti deb men aytdim.

Ishonmasang, sanab boq:

Birov,

Ikkiov.  Uchov...

Qoch-ov!

Sanoqdagi har qanday so`z siniq, kam hajmlidir, mabodo ko`p bo`g’inli so`zlar bo`lgan taqdirda ham bo`g’inlari oson bo`linuvchi bo`lmog’i darkor. 
Garchi bu so`zlar qandaydir ma`no anglatib, o`ynovchilarga biror tushuncha etkazsalar ham, shu o`yin jarayonida amaliy mohiyat jihatidan sanoq sonlarning vazifosini ifoda etadi, masalan:

Bir, ikki, o`n olti, O`n olti deb kim aytdi? O`n olti deb men aytdim, Ishonmasang sanab boq.

O`yin qatnashchilari o`zlarini ham qo`shiq eshitib, ham sanalib turgan holatda sezadilar va “mana men chiqdim” deb ichki bir hayajonda turadilar. 
Sanoqchi esa termalarni mumkin qadar jozibali talaffuz etishga, jarangdor ohang bilan ta`sir qilishga, aytilayotgan so`zlarning ta`sirchanlik kuchini oshirishga urinadi. Bolalarning asl maqsadi - intiluvchan va qiziquvchan qobiliyatli bolani o`yinboshi qilib saylash. O`yinboshi she`rni ijro etish bilan barobar, o`ziga xos vazifa bajaradi, chunonchi, bolalarning birini tanlaydi, “shu aytilganlarni o`n olti qismga bo`lib ko`r-chi!” deb ularni fikrlash, mulohaza qilishga undaydi. 

Darhaqiqat, to`rtlik she`rni turoqlarga ajratib, barmoqlar bilan sanalsa, roppa-rosa o`n oltita chiqadi.

O`zbek xalq harakatli o`yinlari tarkibida sanoq sonlar bo`lgan sanoq termalari bir turkumga ajratilgan. Sanoq sonlarga egalik affiksi “im” qo`shiladi va shu so`zga qofiyadosh qilib, biror predmetning, kishi a`zolarining nomi keltiriladi. Bu sanoq ham ikki o`rinda ishlatiladi, biri - bolalarning koptok o`yinlarini sanashda shu she`riy parchadan foydalansalar, ikkinchisi - bolalarni sanashda qo`llanadi, masalan:

Birim - bilak,

Ikkim - elak...

Ayrim hollarda sanoq so`zlarini bajargan ayrim so`zlar, sanoq sonlar bilan yonma-yon - parallel kelishi ham mumkin:

Qars-qurs pomidor,

Onam bergan pomidor.

To`rtlik “bir, ikki, o`n olti”ning o`lchovi bilan aytilgan. Birinchi ikki yo`l alohida vazifa bajarmaydi, keyingi ikki yo`l bilan qo`shilgandagina mukammal bo`ladi. Keyingi ikki yo`l ham, garchi mustaqil vazifani bajarishi mumkin bo`lsa-da, lekin shu o`rinda, bolalar soni ko`proq joyda kamlik qiladi. Shu sababdan ham boshlovchi shunga bab-baravar oldingi ikki yo`llikni qo`shib olgan.

Davrada bolalar kam bo`lganda sanoqlarning qisqa shakllari qo`llaniladi:

Bir bug’doy, ikki bug’doy, uch bug’doy, puch bug’doy.

Qovoq, qovoq, tomosha qovoq, bunday qilmang, bunaqa qiling!

Akkalakam, dukkalakam, 
Bavri chaman, buvra amal, 
Bovda edi, qayda edi, Bovlamak, zuvzamak, 
Pildir pis, bir pas pis.

Buni xar qanday bola ilgaridan mashq qilmasdan turib sanay olmaydi. 
Bu to`rtlik mashg’ulot - o`yin jarayonidir. Sanoqning vazifasi esa bolalardan kimning chekiga “boq” so`zi to`g’ri kelsa, u o`yindan chiqib turadi. O`yinboshi qolgan bolalar bilan sanoq termasini davom ettiraveradi.

Sanoq termalarini sanash tartibi qanday? Hamma jips bo`lib, doira shaklida turadi. Kimdir shoshilmasdan doira bo`ylab har bir kishini va o`zini barmog’i bilan ko`rsatib, sanay boshlaydi. Agar doirada ko`pchilik bo`lsa, avval sanoqchi doiraning ichki tomonidan sanaydi, o`zini ham tartib bo`yicha hisoblaydi. Sanoq oxiri kimga to`g’ri kelsa, doiradan chiqib yon tomonda turadi. Oxirida qolgan bola o`yinni boshqaradi.

Agar sanoqchining o`zi chiqib ketsa, sanoqni chap qo`shnisidan boshlab davom ettiradi va o`zini sanamay o`tkazib yuboradi yoki doiradan tashqariga chiqib turadi, sanoqni qolganlardan biri davom ettiradi.

Qaysi tomonga qarab sanash kerak degan savol paydo bo`lishi mumkin. Sanoq qadimdan “quyosh bo`ylab”, ya`ni quyoshning harakat yo`nalishiga qarab olib borilgan. Sanoqchi o`zini birinchi deb hisoblasa, navbatdagi bola, ya`ni ikkinchi shunday aniqlanadi. Quyosh sharq tomondan chiqib keladi, kunning yarmida janubdan o`tadi va g’arbga botadi. Demak, xohlagan paytda quyoshga qarab turiladi, uning osmon bo`ylab yurish yo`lining boshlanishi turgan kishidan chap tomonda bo`ladi, tugashi esa o`ng tomonda bo`ladi. Bundan chiqdiki, ikkinchi hisobda birinchining chap tomondagi kishi bo`ladi va so`ngra sanoq doira oxirigacha davom eladi, mana buni “quyosh bo`ylab” deb ataladi. Bu xalq harakatli o`yinlarining asosiy qoidasi hisoblanadi, unga doim amal qilish zarur.

Sen tur, sen chiq
Bunday sanoq termalari ma`lum bir sujet asosida tuzilmasligi, so`zlar ham biror ma`noni anglatmasligi mumkin. Ammo bolalar uchun ularning mazmuni aniq - sanoq yordamida o`z o`rinlarini aniqlab oladilar.

Sanoq termalarida ba`zan uzun so`zlar ham uchraydi, ayrimlarida ikki, hatto uch martagacha sanash mumkin yoki ikki so`z bitta so`z hisobda keladi. 

        Shuning uchun, yanglishmaslik maqsadida barcha saloq termalarida har sanoq ustiga urg’u qo`ysa yaxshi bo`ladi.

Sanoq termalaridan tez chiqarish uchun ham foydalansa bo`ladi. Bunday xolatlarda  oxirgi so`z to`g’ri kelgan bola shu o`yinni boshqaradi
           Devor ketib,

Barra o`ti,

Jiblajibon,   Yoqutxon,

San tur, san chiq!

Sanoq termalari yoki sanoq o`yinlari xalq harakatli o`yinlarining debochasidir, shuning uchun ham biz ularni shartli ravishda milliy xalq o`yinlari silsilasining sardori yoki “o`yinboshi”si ham deb ataymiz. Zero, ular sanoq bo`lsa-da, aslida qalbimizga zavq-shavq sololgan hayajonbahsh o`yindir.

Ba`zan u qo`shiq bo`lib kiradi, qalblarimizga jo`shqinlik, shiddatkorlik ruhini singdiradi.

Sanoqning bitta siri bor, undan hech kim foydalanmasligi lozim. Uch yoki to`rt kishi bo`lganda hech ham sanoqni o`tkazmaslik darkor, chunki  bu erda doimo birinchi bo`lib sanovchining o`zi chiqib turadi.

Ko`pgina sanoq termalaridan keyin jami 3-4 kishi qoladi, uzun sanoq (termasini takrorlash uzoq muddalli va zerikarli bo`ladi, vaholanki, bitta sanoq bilan har o`ynovchini bir necha marta ko`rsatishga to`g’ri keladi. eng yaxshisi, sanoq termasini qisqasiga almashtirish yoki sanoqchini almashtirish kerak. Odatda, sanoq termasini kim boshlagan bo`lsa, birinchi bo`lib chiqadi, birdan boshqa sanoqchi boshlab ketadi. Chunki  har kim o`zining sevimli sanog’ini aytgisi keladi-da!

Sanoq so`zi o`zbek xalq jonli so`zlashuvida azaldan mavjud. Ota-bobolarimiz sanoq sonlaridan turmushning barcha sohalarida, chunonchi, milliy harakatli o`yinlarda ham keng o`rinda foydalanganlar. Dastavval, bolaning sanoqlari bilan ilk tanishuv o`yinlari orqali emas, balki ona bag’rida, uning barmoqlarini sanashdan boshlanadi. Qadim zamonlarda odamlar muqaddas yoki sirli raqamlar har xil xususiyatiga ega bo`ladi, deb o`ylaganlar. Ulardan ba`zilarini xosiyatli yoki xosiyatsiz deb bilishgan. 
D.Frezerning ma`lum qilishicha, eramizdan uch ming yil ilgari ham turli marosimlar, har xil aqida, e`tiqodlar yilning ma`lum kunlari, kishilarning, mollarning soni bilan bog’liq sirli raqamlar mavjud bo`lib, ular hanuzgacha turli xil vazifalarni bajarib keladilar. Ularni o`zbek xalq ertaklari, dostonlarida, maqol va rivoyatlari, osori atiqalarida ko`plab uchratish mumkin. Zero, o`yin vaqtida raqamlar uchrasa-da, lekin sirli raqam ishlatilmaydi, aksincha, sanoq so`zlariga qofiya tarzida ishlatiladi. Masalan, o`yinboshi bolalar yashirinib bo`lgunicha sanab turadi: bir, ikki, uch, to`rt, besh, etti - kettim! Bu o`rinda “etti” - kutish muddati bildi, yashirinishga ulgursang ham, ulgurmasang ham, qidirishni boshladim! - degan ma`noni anglatadi.

O`yinni tamomlash
O`zbek xalq milliy harakatli o`yinlarining hamma turlariga juda ham puxta ishlov berilgan. O`yinga chaqirish, uning boshlanishi, undan keyin o`yinning tugashi. Bularning barchasi bir ipga tizilgan marjon shodalariga o`xshaydi. O`yin tugagandan keyingi holat ham jozibali talqin qilingan. 

Bolalar o`yin tugashida turlicha so`zlar bilan tarqalishni odat qilishgan:

-uy-uyiga, tepa to`yiga!

-uy-uyiga, to`ppa to`g’ri to`yiga!

-uy-uylikka, tepa tullikka!

-bir xo`rozim bor, u ham uyquga!

Xalqimizning nodir durdonalari bo`lgan milliy xalq harakatli o`yinlari va sanoq termalarini topish, jamlash va uni amaliyotga tadbiq qilish qadriyatlarimiz va ma`naviyatimizni tiklashdagi zarur vazifalardan biridir. CHunonchi, xalq harakatli o`yinlarini aynan o`z holicha o`ynash bolalarga zavq-shavq beribgina qolmay, ma`naviy boyliklarimizga hurmat bilan qarashni, ularni e`zozlashni va saqlay bilishni ham o`rgatadi.

O`zbek xalq o`yinlaridan namunalar
“Cho`pon”

  Oyinga tayyorlanish. Maydonning ikki qarama-qarshi tomoniga chiziq chiziladi. O`ynovchilar ikki guruhga bo`linib, har bir guruh bir-biriga qarab, maydonning ikki tomonidagi chiziq orqasida turadilar. Har bir guruh uchun o`yinboshi saylanadi. Birinchi (o`yinni boshlovchi) guruhning har bir o`yinchisida bir varaq qog’oz va tasma bo`ladi.

O`yin tavsifi. O`qituvchining ishorasidan so`ng birinchi gu​ruhning onaboshisi, ikkinchi guruhning onaboshisiga qarab: ”Cho`pon, cho`pon", - deydi. 

Ikkinchi guruh onaboshisi: “Se​ning podang ketib qolgan”, - deydi.
Bob bo`yicha xulosa. 1.Ilmiy-uslubiy adabiyotlar taxlili ko`rsatadiki, xarakatli o`yinlar 7-8 yoshli bolalarni salomatligini mustaxkamlashda asosiy vositalardan biridir.

2.Xar xil maktablarda o`quvchilar xarakatli o`yinlarga bo`lgan qiziqishlarini oshirishda turli xildagi usul va uslublar qo`llaniladi.

3.To`g’ri tashkil qilingan xarakatli o`yinlar o`quvchilarni jismoniy tayyorgarligini  hamda xarakat faolligini oshiradi. 
4.Kun tartibidagi jismoniy tarbiya tadbirlari jarayonida xarakatli o`yinlarni tashkil qilish va o`tkazish bolalarning jismoniy tarbiya bilan shug’ullanishlariga qiziqishni uyg’otdi.
5.Ilmiy-uslubiy adabiyotlarning taxlilidan  ta`sir  ko`rsatadiki bugungi kunda xarakatli o`yinlar o`quv muassasalarida chop etilgan bo`lsada ularning barchasida bolalarning yosh xususiyatlari etarli darajada xisobga olinmagan.
II. BOB.  Bitiruv malakaviy ishini tashkil etilishi, usullari, olingan natijalar va ularning tahlili.
2.1. Bitiruv malakaviy ishini tashkil qilinishi.
Bunda amalga oshiriladigan ishlarning ilmiy amaliy muammolari, tadqiqotning maqsadi, vazifalari hamda boshlang’ich sinf o`quvchilari bilan xarakatli o`yinlarni o`tkazilishi o`rganildi. Bu maktabda boshlang’ich sinf o`quvchilari bilan o`tkaziladigan jismoniy tayyorgarlik testlari hamda jismoniy rivojlanishni antropometrik ko`rsatkichlarini o`lchashga oid adabiyotlar taxlil qilinib tadqiqot modeli yaratiladi. 
Andijon viloyati Baliqchi tumanidagi umumiy o`rta ta`lim maktablarining 7-8 yoshli bolalarni jismoniy rivojlanishi va jismoniy tayyorgarliklarini o`rganish maqsadida o`quvchilarning tajribasi o`rganildi va pedagogik kuzatishlar olib borildi.

7-8 yoshli bolalarni jismoniy rivojlanishi va jismoniy tayyorgarligini aniqlash uchun antropometrik ko`rsatkichlar hamda test me`yorlari tayyorlandi. 7-8 yoshli bolalarni jismoniy va jismoniy tayyorgarlik bo`yicha antropometrik ko`rsatkich va testlar olindi.
Bunda olib borilgan ilmiy tadqiqot ishlari taxlil qilindi va natijalar taqqoslandi.
Olingan ma`lumotlar matematik-statistik usullar bilan ishlab chiqildi. Ish kirish, 3ta bob, umumiy xulosa va tavsiyalar, foydalanilgan adabiyotlar ro`yxatidan iboratdir.

2.2. Bitiruv malakaviy ishini usullari:

1.Ilmiy uslubiy adabiyot manbalarini tahlil etish va amaliy tajribalarni umumlashtirish.

2.Ilmiy uslubiy adabiyotlar taxlili.
3.Pedagogik sinov tajriba o`tkazish.

4.Jismoniy rivojlanish darajasini aniqlash.

5.Jismoniy tayyorgarlik darajasini aniqlash.

6.Olingan ma`lumotlarni matematik-statistik usulda taxlil qilish.

Ilmiy-uslubiy manbalarni taxlil qilish va amaliy tajribalarni umumlashtirish.

Boshlang’ich sinf o`quvchilarining jismoniy tarbiyasiga  oid bo`lgan adabiyotlar, o`quvchilarni jismoniy tarbiya mashg’ulotlaridagi xarakat faolligi taxlili, jismoniy tayyorgarlik va jismoniy rivojlanishlari o`rganildi.

Amaliy tajribalarni umumlashtirish maqsadida pedagogik kuzatishlar o`rganib chiqildi.

Jismoniy tarbiya rivojlantirish va nazorat qilishning taxlili jarayonida 7-8 yoshli bolalar uchun jismoniy tarbiya darslarida berilgan materiallarning uzluksiz taxlili tarbiya tizimi asosida uzviyligi va mosligi aniqlandi.
Pedagogik sinov-tajriba o`tkazish. 

Yuqoridagi ko`rsatilgan vazifalarni amalga oshirish uchun Andijon viloyati Baliqchi tumanidagi umumiy o`rta ta`lim maktabida pedagogik sinov tajriba ishlari olib borildi. Sog’lomlashtirish tadbirlarida muntazam ravishda xarakatli o`yinlar bilan nazorat maktabida o`quvchilarning sog’lomlashtirish tadbirlari dars jadvali asosida boshlang’ich sinf jismoniy tarbiya dasturiga suyangan xolda o`tkazildi.
Sinov tajriba o`tkazuvchi shaxs tomonidan nazorat maktabida sog’lomlashtirish tadbirlariga xech qanday o`zgarishlar ta`sir ko`rsatmagan. O`quvchilarning jismoniy rivojlanishini aniqlash. 7-8 yoshli bolalarning  jismoniy rivojlanishi antropometrik ko`rsatkichlar orqali aniqlandi. Bu ko`rsatkich quyidagilardan iboratdir. 

1.Gavda uzunligi (sm)

2.Gavda og’irligi (kg)

3.Ko`krak qafasining kengligi (sm)

4. O`ng va chap qo`llar kuchi (dinamometr yordamida)
O`quvchilarning jismoniy tayyorgarligini aniqlash.

Boshlang’ich sinf o`quvchilarining jismoniy tayyorgarligi maxsus testlar orqali aniqlandi. Ularga 
a)  4 x 10 m ga mokkisimon yugurish (soniya).

b) turgan joydan uzunlikka sakrash (sm).

v) oyoqlarni orasini 30 sm ochgan xolda o`tirib tanani oldinga engashtirish (sm).

g) gavdagi oldinga egish va yozish (bir daqiqa davomida, marta).
Yig’ib olingan ma`lumotlarni matematik-statistik usulda taxlil qilish.
Olingan ma`lumotlarni matematik – statistik usulda taxlil qilishda pedagogikada umum qabul qilingan usullardan hamda V.S.Ivanova, F.A.Kerimov, Yu.D.Jeleznyak, P.K.Petrovlarni adabiyotlaridan foydalanildi.

2.3. Bitiruv malakaviy ishidan olingan natijalar va ularning tahlili

2.3.1. 7-8 yoshli o`quvchilar bilan xarakatli o`yinlar bo`yicha o`tkazilgan tajribani samaradorligi.
Darsda va darsdan tashqari vaqtda o`tkaziladigan xarakatli o`yinlar.

O`qituvchi xar bir darsda bola organizmiga xar tomonlama tasir etib, turli mashq va xarakatli o`yinlarni tanlashi, shuningdek, o`yinlarni o`tkazish metodikasini o`zgartirib turishi zarur.

Darsda, shuningdek turli o`yinlarni . o`tkazish jarayonida o`rganiladigan materialning metodik jixatdan izchil bo`lishiga etibor berilishi lozim. Bu, birinchidan, darsning ta’lim-tarbiyaviy vazifalarini to`g’ri xal qilish, ikkinchidan, dars materiallarining to`la o`tilishiga erishish, uchinchidan, butun dars davomida xar bir mashqni muayyan meyorda to`g’ri olib borish imkonini beradi.

Agar dars borida yoki o`rtalarida zo`r etibor berishni va moslashtirilgan murakkab xarakatlar qilishni talab etadigan o`yin va mashqlar o`tkazilgan bo`lsa, dars oxirida o`quvchilaring charchagan organizmini birmuncha tinch xolatga keltirishga yordam beradigan o`yin va mashqlarni o`tkazish kerak. Masalan, dars boshida bolalani diqqatini to`plash uchun "O`ylab top" yoki "Tezda xamma joy-joyiga", "Man qilingan xarakat" singari o`yinlar o`ynalgan bo`lsa, darsning asosiy qismida yaanada xarakatchanroq o`yinlarni  "Quvnoq bolalar", Qoch.bola, kalxat keldi" kabi o`yinlarni o`tkazish tavsiya etiiladi.

O`rta yoshdagi o`quvchilar bilan darsning asosiy qismida "CHog’pon, qo`y va bo`ri", “Oq tosh", "Oq ayiqlar" va boshqa o`yinlarni o`tkazish tavsiya qilinadi. Darsning yakunlovchi qismida kam xarakatli "Pat", "pir-r-r..." (qush uchishini eslatadigan tovush) va boshqa shular kabi o`yinlarni o`tkazish lozim.

Agar butun dars davomida faqat o`yin materiallaridan iborat bo`lsa, serxarakatli o`yinlarni kam xarakatli o`yinlar bilan, aksincha bir xil xarakterdagi o`yinni ikkinchi xil xarakterdagi o`yin bilan navbatma navbat almashtirib o`tkazish kerak.

Agar o`qituvchi sport turlaridan biri texnikasining ayrim  elementini o`yin yordamida bolalarga o`rgatish yuzasidan o`z oldiga muayyan maqsad va vazifaiar qo`yadigan bo`lsa, u o`yin materialining mazmuni va yo`nalishini puxta o`ylab chiqishi zarur.Masalan, "To`pni onaboshiga berma" yoki "To`p ilish" o`yinlari yordamida bolalarga to`p uzatish va ilib olishni o`rgatish belgilangan bo`lsa, bu vazifani faqat shu o`yinlarni o`ynash usuli bilangina xal etib bo`lmaydi. 
Chunki  o`ynayotganlarning asosiy etibori to`pni tez uzatish va ilib olish bilan band bo`lib, texnika elementlarning to`g’ri bajarilishiga rioya qilinmaydi. Agar bu vazifa tegishii metodik ko`rsatmalarga amal qilib va ba’zi bir o`zgarishiar kiritib o`tkaziladigan o`yin estafeta yordamida bajarilsa, maqsadga erishish mumkin.

O`ynovchilarni charchatib qo`ymaslik uchun xayajonli va ermak o`yinlarni ko`p o`takazavermasdan, ularni bolalarning jismoniy tayyorgarlik darajasi va organizmining imkoniyatini xisobga olgan xolda boshqa xil o`yin va mashqlar bilan qo`shib olib borish kerak.

Xushyor o`qituvchi ayrim bolalardagi charchash belgilarini (rang o`chishini, xarakatlardagi sutslik va o`yinni davom ettirishni istamaslikni) xamma vaqt osongina sezadi.

Jismoniy tarbiya darsining muxim xususiyatlaridan biri vaqtdan bir meyorda to`g’ri foydalanishdir. Bunday qilish darsni puxta o`tish imkonini beradi. O`qituvchi o`zquvchilarni darsga aktiv qatnashtirish uchun barcha imkoniyatlardan foydalanishi, shuningdek xamma o`quvchilarga beriladigan topshiriqlarning bir meyorda bo`lishiga erishishi lozim.

Bunga xar bir o`yin va xar bir qatnashchi uchun vaqtni aniq taqsimlash yo`li bilan erishish mumkin. Agar o`ynovchiiar soni juda ko`p bo`lsa, bir necha gurux yoki jamoa tuzish, topshiriqni bajarish uchun beriladigan vaqtni qisqartirish lozim.

O`yin paytida o`yin qoidalarini buzgan qatnashchilarni o`yindan chiqarib yuborishga emas, balki, yaxshisi, ularga jarima ochkolari berishga etibor berish kerak.

O`yinning bo`linib qolishiga yo`l qo`ymaslik uchun, unga oldindan yaxshilab tayyorgarlik ko`rish zarur. O`yin o`tkaziladigan joy va asbob-uskunalarni oldindan tayyorlab qo`yish lozim.

O`qituvchi sport bazasining imkoniyatlarini va o`quvchilarning tayyorgarlik darajasmi xisobga olib, maktab datsurida tavsiya etilgan o`yinlarni o`zgartirishi va ularga o`g’shimchalar kiritishi mumkin
Xarakatli o`yinlarni o`quv yilining choraklari bo`yicha rejalashtirishda ob-xavo sharoitini xisobga olish kerak. Masalan,

O`zbekitson sharoitida ikkinchi chorakdan boshqa barcha choraklard mashgg’ulotni ochiq xavoda o`tkazish mumkin. Biroq, yaxshi ob-xavo sharoitiga mo`ljallangan "Darsda chikaldak", "Oq tosh", "Qoziq o`yini", "Tegizsang minasan", "Bayroq uchun kurashish" singari o`yinlarni rejalashtirganda extiyot uchun bu o`yinlar o`rniga binoda o`tkazilishi mumkin bo`lgan o`yinlarni xam mo`ljallab qo`yish darkor.

Xar bir chorak oxiri uchun belgilangan nazorat mashqlarga bog’liq turli jismoniy mashqlar komploksidan iborat bo`lgan o`yinlarni kiritish lozim. Bunday o`yinlar o`quvchilaming tayyorgarligini, orttirgan malakasini xamda ular xarakatlarining tezligi va uyushqoqligini tekshirishga yordam beradi.

O`yin vaziyatida taktik fikr yuritishni o`stirish uchun o`yin sharoitiga yaqinlashtirilgan sharoitda, bolalarga o`yinning ayrim texnik usullarini o`rgatishda o`yinga "raqib o`yinchini kiritish kerak.

Bolalar uchun xarakatli o`yinlarning roli ularda muayyan jismoniy xislatlar xosil qilish va bu xislatlarni o`stirish bilangina  chegaralanmaydi. Xarakatli o`yinlardan bolalarni intizomli qilib tarbiyalash va jamoada o`zini to`g’ri tuta bilishga o`rgatish uchun xam foydalanish mumkin. Xuddi mana shunday kollektivda bolalar birgalikda xarakat qilish va o`z o`rtoqlariga yordam berishga o`rganadilar.

7-8-yoshli bolalarda uyushqoqlik bilan bir maqomda yurish ko`nikmalarini xosil qilish uchun jo`r bo`lib o`ynaladigan o`yinlarni (doira bo`lib aylanib o`yinga tushib, ashula aytib o`ynaladigan o`yinlar), musiqaga jo`r bo`lib oo`ynaladigan o`yinlarni, shuningdek, aytib turilgan sher vazniga moslashtirib o`ynaladigan o`yinlarni tanlash lozim.

Shu maqsadda, "Musiqaga jo`r qilib yurish", "Karusel", "O`ylab top", "Kimning ovozi" singari mashxur o`yinlardan, shuningdek, "o`razan-bo`razan", "Pat", "Pr-r-r...", "Oq terakmi, ko`k terak" kabi milliy o`yinlardan foydalanish mumkin.

Bu o`inlar juda oddiy bo`lib, ulardan jismoniy tarbiy;» darslarida, ayniqsa, darsning boshlari va oxirlarida muvaftaqiyatli foydalanilmoqda.

Turli xil xarakatlarda bolalarda ijodiy xayol va mustaqillikni o`stirishga yaxshi yordam beradigan "Pr-r-r...", "Pat", "Kim keldi" singari syujetli o`yinlarni tanlash va o`tkazish xam juda muximdir.

Agar darsda bir qancha o`yin o`tilsa, ular turli xarakterda bo`lishi, ularga kiritiladigan mashqlar va xarakat elementlari bir xil bo`lmasligi lozim. O`qituvchi xar bir darsning aniq vazifasini nazarda tutib birorta xarakatli o`yinning asosiy vazifasini aniqlashi kerak.

Kichik yoshdagi (7-8 yoshdagi) o`quvchilar uchun o`yinlar.

Bu yoshdagi bolalar uchun xarakatli o`yinlar jismoniy tarbiya darsining asosi bo`lib xisoblanadi. Shuning uchun maktab dasturida o`yinlarga boshqa materiallarga nisbatan ko`proq o`rin ajratiladi. Buning sababi shundaki, dasturga kiritilgan turli xil jismoniy mashqlarni bolalar xilma-xil o`yinlar vositasida osongina idrok qiladilar va o`zlashtiradilar.

Masalan, yugurib kelib uzunlikka sakrashni o`rgatish uchun aloxida mashg’ulot o`tkazilganda o`qituvchi tomonidan qo`yilgan vazifa  amalga oshirilmay qolishi mumkin. Chunki  mashqni tushuntirish, ko`rsatib berish, bajarish va uning qanday bajarilganligini aniqlash, xatolarni tuzatish bolalar uchun juda zerikarli bo`ladi. Agar bu vazifani xal qilish uchun "Bo`ri zovur ichida" o`yinidan foydalanilsa maqsadga osongina erishiladi.

7-8-yoshli bolalar uchun xarakatli o`yinlarni asosan darsning asosiy va yakunlovchi qismida o`tkazish tavsiya etiladi, chunki  dastur meteriali darsning kirish qismida saf mashqlarini o`tkazishni talab qiladi.

O`yinlarda yugurish, sakrash va uloqtirish yoki irg’itish mashqlariga aloxida eg’tibor berish lozim. Bu yoshdagi bolalar bilan" oddiy va o`rtacha murakkab o`yinlarni  o`tkazish bilan birga, agar kollektiv vetarli darajada tayyorlangan bo`lsa, ancha murakkabroq, yani jamoalarga bog’lanib o`ynaladigan o`yinlarni xam o`tkazish mumkin.

Jamoa o`yinlari etarli darajada chaqqonlik, xozirjavoblik, farosatlilikni va jismoniy tayyorgarlikni talab etadi va ayni vaqtda bu xususiyatlarni takomillashtiradi.

Jismoniy tarbiya darslari ko`pincha turli o`yinlardan tarkib topgan bo`ladi va bundan tashqari darsga gimnastika xamda sport o`yinlarining asosiy turlari  basketbol va voleybol xam kiritiladi
O`qituvchi xarakatli o`yinlar yordamida jismoniy mashqiarni qiziqarli o`tkazadi va bu bilan 7-8 yoshli bolalarda xarakat ko`nikmalarini xosil qiladi.

7-8 yoshli bolalarda xarakatli o`yinlarga qatnashganlarida ularning xarakatlari anchagina tartibli va aniq bo`lib qoladi.

Agar o`qituvchi sportning biror turi soxasida o`quvchilarda xarakat ko`nikmalarini xosil qilish yuzasidan o`z oldiga muayyan vazifa qo`yadigan bo`lsa, unda ayrim darslar shu vazifani bajarishga yordam beradigan o`yinlardan iborat bo`ishi mumkin. Shuni nazarda tutish kerakki, o`yin darsini o`tkazish o`quvchilardan o`yin xarakatlarining ba’zi ko`nikmalariga ega bo`lishni talab etadi.

Yaxshisi darsga bolalarga notanish bo`lgan o`yinlarni kiritmaslik kerak. O`yin darslari zo`r tarbiyaviy axamiyatga ega bo`lishi bilan bir vaqtda ilmiy jixatdan kamchilikiardan xam xoli emas. Bunga o`yinlarni o`tkazish jarayonida o`ynovchilarda xosil bo`layotgan ko`nikmalarni kuzatib va nazorat qilib borishning qiyinlashuvi sabab bo`ladi.

O`yin darslarini xar o`quv choragining oxirgi o`n kunliklari mobaynida o`tkazish maqsadga muvofiqroq bo`ladi, chunki  shunday qilish o`qituvchiga bolalarda biror xarakat ko`nikmalari qanchalik xosil bo`lganligini aniqlash imkonini beradi.

Xarakatli o`yinlar 7-8 yoshli bolalarni jismoniy tarbiya darslarida xam kattagina o`rin oladi. Bu sinflarda ular jismoniy tarbiya darslarida xosil qilingan xarakat ko`nikmalarini takomillashtirish va mustaxkamlash uchun xizmat qiiadi. Darsning butun asosiy qismi muayyan vazifani xal qilishga, masalan, basketbol o`yini texnikasining asosiy elementlarini o`rgatishga qaratilgan o`yin materiallaridan iborat bo`lsa, bunday darslarning kirish qismida "To`plar poygasi singari xarakatli o`yinlardan foydalanish mumkin. Bunday xollarda darsning asosiy qismiga "Ovchilar va  o`rdaklar", "Otishma" o`yinlari kiritiladi.

O`yinlardan foydalanishda o`yin texnikasining u yoki boshqa elementlari qanchalik tez bajarilishigagina emas, balki ularning bajarilish sifatiga xam aloxtda e`tibor berish zarur. 

2.3.2. O`tkazilgan tajribaning samaradorligi.

7-8 yoshli bolalarning jismoniy rivojlanishini aniqlash maqsadida antropometrik ko`rsatkichlar olindi.
Olingan ma`lumotlar 1-jadvalda ko`rsatilgan. Gavda uzunligi ko`rsatkichida tajriba guruxi o`g’il va qiz bolalarida dastlabki va yakuniy natijalar 4,3-4,2 smga nazorat guruxidagi tengdoshlarida 4,2-4,0 sm.ga o`sganligi aniqlandi.  
Gavda og’irligida tajriba guruxidagi o`quvchilarda 3,2–3,0 kg.ga, nazorat guruxidagilarda 3,3 – 3,1 kg.ga ortganligi ayon bo`ldi.

Qo`llar kuchi o`ng qo`l kuchi tajriba guruxidagi o`g’il va qizlarda               1,8-1,7 kg.ga, chap qo`l kuchi 1,6 – 1,1 kg.ga, nazorat guruxidagi o`quvchilarda  esa o`ng   qo`l kuchi 1,2 – 0,9 kg.ga, ortganligi aniqlandi. 
Ko`krak qafasining kengligi tajriba guruxida tinch xolatda                       2,4 – 2,1 sm.ga, nazorat guruxidagi o`quvchilarda tinch xolatda 2,1 – 1,9 sm.ga ortganligini aniqlandi. 

7-8 yoshli bolalarni jismoniy rivojlanishini aniqlash maqsadida antropometrik ko`rsatkichlar bo`yicha olingan ma`lumotlardan ko`rinib turibdiki, tajriba va nazorat guruxlaridagi o`g’il va qizlarning jismoniy rivojlanishi tabiiy biologik o`sishda ekanligi ma`lum bo`ladi. Tajriba va nazorat guruxlarini o`zaro taqqoslaganimizda tajriba guruxidagilar nazorat guruxidagi tengdoshlariga nisbatan jismoniy rivojlanishi yaxshiroq ekanligi aniqlandi.

7-8 yoshli bolalarning jismoniy rivojlanishi (o`g’il bolalar).

                                                                                                      1-jadval
	Antropometrik ko`rsatkichlar
	Tajribadan oldin
	Tajribadan keyin

	
	tajriba guruxi p=16
	nazorat  guruxi p=17
	tajriba guruxi p=16
	nazorat  guruxi p=17

	
	M
	M
	M
	M

	1
	Gavda uzunligi (sm)
	1,22.5
	1,22.6
	1,25.8
	1,25.7

	2
	Gavda og’irligi (kg)
	22,9
	22,7
	26,1
	26,0

	3
	O`ng qo`l kuchi (kg)
	10,8
	10,4
	12,6
	11,9

	4
	CHap qo`l  kuchi (kg)
	10,3
	10,4
	11,9
	11,6

	5
	Ko`krak qafasining kengligi tinch xolatda (sm)
	60,5
	60,8
	62,9
	62,9


Qiz bolalar.

                                                                                          1-jadval davomi
	Antropometrik ko`rsatkichlar
	Tajribadan oldin
	Tajribadan keyin

	
	tajriba guruxi p=16
	nazorat  guruxi p=17
	tajriba guruxi p=16
	nazorat  guruxi p=17

	
	M
	M
	M
	M

	1
	Gavda uzunligi (sm)
	120,9
	120,6
	125,1
	124,6

	2
	Gavda og’irligi (kg)
	22,8
	21,8
	25,8
	24,9

	3
	O`ng qo`li kuchi (kg)
	10,1
	9,7
	11,8
	10,5

	4
	Chap qo`li  kuchi (kg)
	9,8
	9,9
	10,9
	10,8

	5
	Ko`krak qafasining kengligi tinch xolatda (sm)
	60,3
	60,6
	62,4
	62,5


7-8 yoshli o`g’il va qiz bolalarning jismoniy tayyorgarligini aniqlash maqsadida o`quv yilining sentyabr va aprel’ oylarida test oldik. Olingan ma`lumotlarni taxlili 2-jadvalda keltirilgan.

4 x 10 mga mokkisimon yugurishda tajriba guruxi o`g’il va qizlari     1,1 – 1,0 soniyaga, nazorat guruxidagi tengdoshlarida 0,8 – 0,9 soniyaga natijalar yaxshilanganligi aniqlandi.

Joyidan uzunlikka sakrashda tajriba guruxidagi o`quvchilarda                  22,2-20,1 sm.ga nazorat guruxidagilarda 18,5-17,1 sm.ga natijalar yaxshilandi.

Gavdani 1 daqiqa davomida bukib yozish testida tajriba guruxi o`g’il va qizlari 3-2 marta, nazorat guruxidagi tengdoshlari 2-1 martaga ko`proq bajarishgan.

Oldingi engashish testida tajriba guruxidagi o`quvchilarda 1,6 – 1,7 smga nazorat guruxidagi o`g’il va qizlarda 1,0 – 1,1 smga egiluvchanligi yaxshilanganligi ayon bo`ldi.

7-8 yoshli  bolalarni jismoniy tayyorgarligini aniqlash bo`yicha olingan barcha testlarda tajriba guruxi o`quvchilarining ko`rsatgan natijalari nazorat guruxidagi tengqurlariga nisbatan yaxshiroq natijalarga ega bo`lganligi aniqlandi.
7-8 yoshli bolalarning jismoniy tayyorgarligi (o`g’il bolalar).    
                                                                                                   2-jadval
	Testlar 
	Tajribadan oldin
	Tajribadan keyin

	
	tajriba guruxi
p=15
	nazorat  guruxi
p=15
	tajriba guruxi
 p=15
	nazorat  guruxi
p=15

	
	M
	M
	M
	M

	1
	4x10 m.ga yugurish (soniya)
	14,9
	14,8
	13,8
	14,0

	2
	Joydan uzunlikka sakrash (sm)
	100,3
	101,6
	122,5
	120,1

	3
	Tanani bir  daqiqa bukib yozish (marta)
	17
	17
	20
	19

	4
	Oldinga egilish (sm)
	2,3
	2,7
	3,9
	3,7


Qiz bolalar
                                                                                           2-jadval davomi
	Testlar
	Tajribadan oldin
	Tajribadan keyin

	
	tajriba guruxi p=16
	nazorat  guruxi
p=17
	tajriba guruxi
 p=16
	nazorat  guruxi
p=17

	
	M
	M
	M
	M

	1
	4x10 m.ga yugurish (sek)
	15,0
	15,1
	14,0
	14,2

	2
	Joyidan uzunlikka sakrash (sm)
	85,6
	88,2
	105,7
	105,3

	3
	Tanani bir  daqiqada bukib yozish (marta)
	16
	15
	18
	16

	4
	Oldinga egilish (sm)
	2,8
	2,8
	4,5
	3,9


Bob bo`yicha xulosa. Olib borilgan ilmiy tadqiqot ishlaridan shunday xulosa chiqarish mumkinki, o`quvchilarning jismoniy rivojlanishi bir tekis o`sayotganligi hamda jismoniy rivojlanish bilan jismoniy tayyorgarlik o`tasida bog’liqlik borligi ayon bo`ldi.
O`tkazilgan tadqiqotdan ma`lum bo`ldiki, tajriba va nazorat guruxi o`quvchilarini jismoniy rivojlanishi tabiiy biologik o`zgarishda ekanligi aniqlandi.

Qo`l kuchi ko`rsatkichlarida tajriba guruxi o`quvchilarida ko`rsatkichlar ishonchli bo`lganligi, nazorat guruxidagi bolalarda natijalar ham ijobiy tomonga o`zgargan bo`lsada, statistik jixatdan barcha antropometrik ko`rsatkichlarda farqqa erishmadi.

Jismoniy tayyorgarlik ko`rsatkichlari bo`yicha olingan test natijalari ko`rsatdiki,  tajriba sinflari o`g’il-qizlari  tadqiqot ishlari oxirida ishonchli farqga erishgan bo`lsa, nazorat guruxidagi tengdoshlari natijalari yaxshilangan.

7-8-yoshli bolalarning jismoniy rivojlanishi tayyorgarligini, yoshini va individual xususiyatlarini xisobga olgan xolda xarakatli o`yinlarni ketma-ketligi olib borilishi yaxshi samara berishi aniqlandi.
Xulosa.
Adabiyotlar taxlilidan ma`lum bo`ldiki, 7-8-yoshli bolalar uchun xarakatli o`yinlar bo`lsada, ulardan etarli darajada foydalanilmayotganligi  aniqlandi.

7-8-yoshli bolalarning jismoniy tarbiya  va o`quv kun tartibidagi jismoniy sog’lomlashtirish ishlarini o`rganish hamda taxlil qilishda shunday xulosa qilish mumkinki, amaldagi jismoniy tarbiya sog’lomlashtirish tadbirlari jarayonida o`tkazilayotgan xarakatli o`yinlar xozirgi kun talabiga etarli darajada javob bermaydi.
Pedagogik kuzatishlardan ma`lum bo`ldiki, boshlang’ich sinf o`quvchilarini jismoniy sifatlarini oshirishga qaratilgan o`yinlardan foydalanishga e`tibor etarli darajada emas.
7-8-yoshli bolalar uchun jismoniy tarbiya darsida va darsdan tashqari sog’lomlashtirish tadbirlarida xarakatli o`yinlar muntazam o`tkazilishi  natijasida ularning jismoniy rivojlanishi, jismoniy tayyorgarlik yaxshilashi aniqlandi.
7-8-yoshli bolalar uchun xarakatli o`yinlar bo`yicha ishlab chiqilgan tavsiya, o`quvchilarning nazariy bilimlarini boyitishga hamda jismoniy sifatlarni rivojlantirishga yordam beradi. Bu esa tajribadan keyin tajriba – sinov va nazorat guruxlari bolalari bilan o`tkazilgan testlarda yaqqol namoyon bo`ldi.

Tadqiqotlar natijasiga ko`ra, tajriba va nazorat guruxlari bolalarining jismoniy tayyorgarligini o`zaro taqqoslaganimizda ma`lum bo`ldiki, tajriba guruxida barcha ko`rsatkichlar ishonchli farqga erishildi, nazorat guruxida esa o`sish borligi aniqlandi.
Olib borilgan ilmiy izlanish ishlaridan shunday  xulosa qilish mumkinki, bugungi kunda 7-8-yoshli bolalar bilan jismoniy tarbiya darslari, o`quv kun tartibidagi jismoniy sog’lomlashtirish tadbirlari, sinfdan va maktabdan tashqari ishlarda muntazam ravishda xarakatli o`yinlarni o`tkazilishi natijasida avvalo ularning jismoniy tayyorgarligi yaxshilandi, hamda organizmni kunlik xarakatga bo`lgan extiyoji qondirildi.
Amaliy tavsiyalar.
7-8-yoshli bolalarni jismoniy tarbiya darslari va kun tartibidagi jismoniy tarbiya sog’lomlashtirish tadbirlari jarayonida xarakatli o`yinlarni muntazam o`tkazilishi kerak. 
Xaftasiga uch soatlik jismoniy tarbiya darsi o`quvchilarning jismoniy sifatlarini oshiradi.
Reja asosida 7-8-yoshli bolalar xarakatli o`yinlar bo`yicha sport musobaqalari o`tkazish.
7-8-yoshli bolalar uchun xarakatli o`yinlarni jismoniy sifatlarini oshirishga boshlangan adabiyotlari yangi avlodni yaratish.

Xarakatli o`yinlardan to`garak ishlaridan samarali foydalanishni yo`lga qo`yish.
Xarakatli o`yinlar bo`yicha tashviqot-targ’ibot ishlarini amalga oshirishda jismoniy tarbiya o`qituvchisini faolligini oshirish.

